
МӘСЕЛЕКӨЗҚАРАС ОЙТАРАЗЫ

ЖАЙЫЛЫМ ЖҮДЕСЕ, 
ШАРУА КҮЙЗЕЛЕДІ
немесе мал азығына мән 
бермесе болмас

Мемлекет басшысы Қасым-
Жомарт Тоқаевтың атына Наурыз 
мерекесіне орай Америка Құрама 
Штаттарының Президенті Джо 
Байденнің құттықтау жеделхаты 
келіп түсті.

ҚҰТТЫҚТАУ 
ЖЕДЕЛХАТЫ
– Биыл Қазақстан Республикасы 

өз Тәуелсіздігінің 30 жылдығын атап 
өтеді. Сізді осы атаулы оқиғамен 
құттықтай отырып, АҚШ Президентінің 
Әкімшілігі өзіңізбен және Қазақстан 
хал қымен етене жұмыс істеуге зор 
мән беретінін айтқым келеді. Ұзақ 
жылдар бойы біз ядролық қаруды 
таратпау, бейбітшілік пен қауіпсіздікті 
нығайту бағытындағы тығыз серіктесті 
қолдап келеміз. Менің Әкімшілігім 
стратегиялық серіктестігімізді терең
детуге және бұдан 5 жыл бұрын 
Мемлекеттік хатшы Джон Керридің 
қатысуымен басталған «С5+1» диалог 
процесін жалғастыруға мүдделі, – деп 
жазылған жеделхатта.

Наурыз мерекесі қарсаңында Джо 
Байден ҚасымЖомарт Тоқаевқа және 
Қазақстан халқына бейбітшілік пен 
құтбереке тіледі.

Мемлекет басшысы Қасым-
Жомарт Тоқаев Премьер-Министр 
Асқар Маминді қабылдады.

ТҰРАҚТЫ 
ДИНАМИКА 
БАЙҚАЛАДЫ
Президентке еліміздің биылғы 

қаңтарақпан  айларындағы әлеу
мет тікэко номи калық даму қоры тын
дылары және елдегі санитарлықэпи
демиялық ахуал туралы есеп берілді.

Ұсынылған мәліметтерге сәйкес 
соңғы екі айда экономикада тұрақты оң 
динамика байқалады. Атап айтқанда, 
өңдеу өнеркәсібі, құрылыс, ауыл 
шаруашылығы салалары қарқынды 
дамып келеді. Қызмет көрсету ісі 
біртіндеп қалпына келе бастады. 
Ақпарат пен байланыс саласында 
оң көрсеткіштерге қол жеткізілді. 
Азықтүлік өндірісі, жеңіл өнеркәсіп, 
химия өнеркәсібі, металлургия, оның 
ішінде, түрлітүсті металл өндірісі мен 
машина құрастыру, фармацевтика 
сала ларында тұрақты өсім бар.

Президентке ОПЕК+ Мониторинг 
комитеті отырысының қорытындылары 
туралы ақпарат берілді. Аталған 
жиында Қазақ стан үшін мұнай 
өндірісін тәу лігіне 20 мың баррельге 
дейін арттыру туралы жеке келісім 
жа салғаны айтылды. Бұл таукен сек
торындағы өндіріс өсімін біртіндеп 
ұлғайтуға мүмкіндік береді.  

Кездесуде елдегі санитарлық
эпи демиялық жағдай талқыланды. 
ПремьерМинистрдің айтуынша, жағ
дай бақылауда: республика бойынша 
вирустың арту көр сет кіші 0,9ды 
құрайды, жұқ палы ауруханалардағы 
төсекорын 23 процентке, жан сақтау 
бөлімшелеріндегі орындар 16% 
толған.

Мемлекет басшысына инвес
тициялар тартуды, тұрғындарды жұ
мыс пен қамтуды, әлеуметтік маңызы 
бар тауарлардың баға сын тұрақ
тандыруды қамтамасыз ету және 
еліміздің әлеуметтікэкономикалық 
да муының басқа да өзекті мәселелері 
бойынша қабылданып жатқан шаралар 
туралы мәлімет берілді.

• 2001 жылы Алматыдағы Қазақ 
сәулетқұрылыс академиясының 
сту денттер жатақханасында Халық 
қаһарманы Қайрат Рысқұлбековке 
ескерткіш тақта орнатылды. 

• 2003 жылы «Қазақстан ин жи 
ниринг» ҰК» АҚ құрылды. Компанияға 
19 машина жасау кәсіп орны мен 
салалық институттар кіреді. Олардың 
қатарында «Петропавл ауыр машина 
жасау зауыты» АҚ, «С.М.Киров атын
дағы Петропавл зауыты» АҚ, «Мұ
наймаш» АҚ, «Тыныс» АҚ, «Семей 
машина жасау зауыты» АҚ, «ҚР Радио
электроника және байланыс жө ніндегі 
ұлттық орталығы» АҚ, «Металлист» 
АҚ, «Бронды танк жөндеу зауыты» 
кәсіпорындары бар. 

• 2014 жылы Қазақстан мен 
Түркияның ғылымигуманитарлық 
ықпалдастығы аясында Хаджеттепе 
университеті және Анкарадағы Қа
зақстан Республикасы Елшілігінің 
бі рігіп ұйымдастыруымен «Жібек 
жолы» кеңістігіндегі түркі елдерінің 
эко номикалық ынтымақтастығы» атты 
симпозиум өтті. 

• 1994 жылы Қазақ мемлекеттік 
заң институты құрылды. 2001 жылы 
қазанда Қазақ гуманитарлық заң 
университеті болып қайта құрылды. 

• 2005 жылы Ресейдің Түмен 
қаласында 1422 наурыз аралығында 
Қазақ өнерінің күндері өтті. 

• 2011 жылы Алматыда алғашқы 
Еуразиялық саясаттанушылар кон
гресі жұмысын бастады. 

• 2011 жылы Сауд Арабиясы 
Корольдігінде халықаралық «The 
Ambassador’s Choice» халықаралық 
кинофестивалі аясында алғаш рет 
қазақ фильмі көрсетілді. Басты рөлде 
Қазақстанның және КСРОның халық 
артисі Асанәлі Әшімов ойнаған «Сіз 
кімсіз, Ка мырза?» атты фильмнің 
таныстырылымына шетелдік дипло
маттар, король діктің зиялы қауым 
өкілдері қатысты. 

• 2016 жылы Семей қаласында 
«СемАз» көлік жинау зауытының 
конвейерінен қазақстандық ал ғаш
қы «Газель Next» шықты. Бұл үлгі 
отандық нарықта сұранысқа ие.

– Футбол – миллиондаған жан
күйер лердің сүйікті спорты.  Ал оның 
ерекше дамыған Еуропа төрінде өнер 
көрсету – кез келген команда үшін үлкен 
жетістік. Өткен жылы туған жеріміздің 
мерейін асырған командамыздың ел 
ішіндегі және сырт алаңдағы жеңісті 
ойындары рухымызды көтеріп, жан
күйер қауымды қуантты. Осы сәтті 
пайдаланып, барлық бапкерлер құра
мына, футболшыларымызға жан кү
йерлер атынан алғысымды айтқым 
келеді. Биылғы маусымда «Қайсар» ко
мандасы жеңісті жолды жалғастырып, 
жүлдегерлер қатарынан көрінеді деп 
сенеміз, – деді облыс әкімі. 

Мұнан соң алғаш рет «Қайсар» футбол 
клубына арналған «Алға, Қайсар!» әні 
шырқалды. Оны Жарасхан Төлебай 
орындады.

Тарихы «Автомобилистен» басталып, 
Тәуелсіздіктің ал ғаш қы жылдарында 
«Қайсар» атауына ие болған облыстың 
бас командасының ел футболы тарихында 
алатын өзіндік орны бар. 1991 жылдан 
бері «Қайсар» командасы 2 мәрте 
Қазақстан кубогының, 5 мәрте бірінші 
лига ойындарының жеңімпазы болса, 
1999 жылы Азия кубогына қатысып, 2020 
жылы тұңғыш рет Еуропа  лигасында 
ойнады. Жарты ғасырдан аса тарихы 
бар «Қайсар» футбол командасына биыл 
жерлесіміз Сұлтан Әбілдаев бас бапкер 
болып тағайындалды.  

Команданың бас бапкері облыс 
әкіміне клуб атынан есте лікке 12нөмірлі 
жейдені табыс тады. Облыс басшысы клуб 
ойын шыларымен естелік суретке түсті. 

Айта кетейік, 14 наурыз күні 
Қазақстан Премьер лигасының бірінші 
ойынында «Қайсар «Тараз» командасын 
қабылдайды. Ойын орталық стадионда 
өтеді.

ЖАҢА МАУСЫМ ЖАҢҒЫРЫҒЫ

Жиында Олжас Бектенов 
агенттіктің Қызылорда облысы 
бойынша департаментінің жаңа 
басшысын таныстырды. ҚР 
Сыбайлас жемқорлыққа қарсы 
ісқимыл агенттігі төрағасының 
2021 жылдың 9 наурызындағы 
бұйрығына сәйкес, Сыбайлас 
жем қорлыққа қарсы ісқимыл 
агент тігінің Қызылорда облысы 
бойынша департаменті басшысы 
лауазымына генералмайор Қанат 
Қожахметов тағайындалды.

Облыс басшысы жаңадан та
ғайындалған Қанат Қожахметовті 
қызметімен құттықтап, Мемлекет 
басшысы алға қойған міндеттерді 
бірлесіп атқаруда жұмысына 
сәттілік тілеп, сенім білдірді. 

Қанат Қожахметов 1965 жылы 
Алматы қаласында туған. Ішкі істер 
министрлігінің Қарағанды жоғары 
мектебін және Ресей Федерациясы 
Президенті жанындағы мем
лекеттік академиясын бітірген.

Еңбек жолын 1987 жылы ішкі 
істер органдарында бастаған. 

19872009 жылдар аралығында 
Шығыс Қазақстан, Қарағанды, 
Алматы облыстарында және 
Алматы қаласының ішкі істер орган
дарында, 20092018 жылдары 
ішкі істер министрлігінде түрлі 
лауазымдық қызметтер атқарған.

2018 жылдың қыркүйек айынан 
бастап Қазақстан Республикасының 
Сыбайлас жемқорлыққа қарсы іс
қимыл агенттігіне ауысқан.

2020 жылдың ақпан айынан 
бастап осы кезге дейін Сы
байлас жем қорлыққа қарсы 
ісқимыл агент тігінің Атырау 
облысы бойынша депар таменті 
басшысының орынбасары қызметін 
атқарып келді.

ДЕПАРТАМЕНТ БАСШЫСЫ 
ТАНЫСТЫРЫЛДЫ

Кеше облыс әкімі Гүлшара Әбдіқалықова ҚР Сыбайлас 
жемқорлыққа қарсы іс-қимыл агенттігі төрағасының бірінші 
орынбасары Олжас Бектеновпен кездесті деп хабарлайды облыс 
әкімінің баспасөз қызметі.

Кеше облыс әкімі Гүлшара 
Әбдіқалықова «Қайсар» футбол 
командасының құрамымен кездесіп, 
ойыншыларға жаңа маусым алдында 
жейделерін табыстады. 

1971 жылы жарық көрген «Қыз Жібек», 1993 жылы 
көрсетілген «Батыр баян» киноларынан соң тарихымызға 
эпостық жырларымыз кино тіліне көшпей келе жатыр. 
«Көшпенділерге» көңіл толмады. Оның басты рольдерін 
бойында ұлт қаны қайнаған қазақ әртістері емес – 
Марк Дакаскос, Куно Беккер, Джей Эрнандес секілді 
голливудтықтар ойнап шықты. Мәселенің мәні осында, 
жанға жақпады.

«Ақжүніс», «Қобыланды батыр», «Алпамыс», «Қамбар 
батырлар» қайда?

КИНО – ТӘРБИЕ

30
Ордалы

3-бет 
3-бет 

ТҰРҒЫН ҮЙ:
биіктікке әркімнің 
бар таласы

Баспананың адам өміріндегі маңызы туралы айтып 
жатудың өзі артық. Алайда, қай кезеңде, қандай қоғамда 
болмасын оған қол жеткізу көпшілік үшін оңай соқпайды. 
Сондықтан мемлекет өз азаматтарының баспаналы болуы 
үшін барлық жағдайды қарастырып келеді. 

Кейінгі жылдары облыстың шөлейт жерлеріндегі 
(Қара құм, Қызылқұм, Бетбақ даланың Сарысу алқабы, 
Арал теңізі аймағы және Қаратау сілемдерінің етегі) 
табиғи мал жайылымдарын бей-берекет, жүйесіз 
пайдалану жағдайлары кең етек алғаны жасырын емес.

ҚҰРМЕТ

БРИФИНГ

Sb Ержан ҚОЖАС,
«Сыр бойы» 

Саясат

Аймақ басшысы алдымен 
«Nur Otan» партиясы қалалық 
филиалы жаңа ғимаратының 
ашылу рәсіміне қатысты. Сал
танатты шараға жиналған көп
шілік алдында өз лебізін білдірді. 
Қазіргі таңда партияның облыста  
1 аймақтық, 11 аумақтық фи лиа
лы,  45 мыңға жуық мүшесі бар.

– Биыл Тәуелсіздігіміздің 
30 жылдығы кең ауқымда ата
лып өтеді. Мерейлі мереке 
қар саңында партияның қала 
лық филиалы жаңа ғи мара
тын пайдалануға бергелі тұр
мыз. Қазақстанның Тұңғыш 
ПрезидентіЕлбасы Нұрсұлтан 
Назар баевтың қол дауының нә
ти   жесінде «Nur Otan» еліміз
дегі беделді және  белсенді 
партияға айналды. Алғашқы күн
нен бастамалар көтеріп, халық
тың мүддесін жеткізіп ке леді. 
Осындай іргелі істердің нәти
жесінде пар тия азаматтардың 
өзекті мәсе лелерінің шешімін 
та буына ұйытқы болып жүр. 
Облыс орталығында партияның 
36 бастауыш ұйымы мен 261 

партиялық топ бар. Оған 9 
мыңға жуық адам мүшелікке 
қабылданған. Мүддесі ортақ 
қаншама адамның басын 
біріктіріп отырған қаланың саяси 
жетекші күші жаңа ғимаратқа 
көшірілуде, – деді облыс әкімі.

Салтанатты шарада Қазақ
станның еңбек сіңір ген қайрат
кері, қаржы са ласының ардагері 
Қал қазбек Әжібеков жаңа ғи
мараттың ашылуымен құт тықтап, 
жүрек жарды лебізін білдірді.

Жаңа кеңсе заманауи та
лаптарға толықтай сай, озық 
сәулет үлгісінде бой кө
терген. Оған «Дәнекер» ЖШС 
демеушілік танытты. 100 адамға 
арналған конференция залы мен 
азаматтарды қабылдауға ар
налған «Қоғамдық қабылдау» 
бөлмесі бар. 

Партияның қалалық фи
лиалы ғимаратын са луға де
меушілік көрсеткен «Дәнекер» 
ЖШС басшысы Әбдімәжит Жан
сақаловқа облыс әкімінің «Алғыс 
хаты» табыс етілді.

Мұнан кейін облыс әкімі «Қазақ саңыраулар қоғамы 
Қызылорда облыстық фи лиалы» 

қоғамдық бірлес тігінің жұмысын 
көрді. Былтыр бірлестіктің әкім 

шілік ғимаратына де меу  шілер 
көмегімен күрделі жөндеу 
жасалды. Бұл іске «Әділет» сту
диясы қаржылық кө мек көр сеткен 
болатын. Облыс әкімі студия 
басшысы Әді лет Байнашевқа 
«Алғыс хат» табыстады. 

Өткен жылдың соңына 
қарай облыстық филар мо ния  
ның қосал қы ғимараты пайда  
лануға берілген. Оған «Жұ
мыспен қамтудың 20202021 
жылдарға арналған жол кар
тасы» бағдарламасы аясында 
қаржы бөлінді.  Нәтижесінде 

өнер ұжым дарының дайындық 
шараларын жүргізуге ла йық
ты жағдай жасалды. Онда 
Тұрмағамбет атындағы ха лық 
аспаптар оркестрі, «Ақмешіт» 
фольклорлық ан сам блі, каме
ралық оркестр, «Томирис» би 
ансамблі мен қобызшылар 
ансамблі дайындық жүргізеді. 

Облыс әкімі ұжымның жұ
мысына сәттілік тілеп, ел мәде
ниетін да мытуда белсенділік 
танытатындарына сенім білдірді.

«СБ» ақпарат

ЖАҢА ДА ЖАЙЛЫ ҒИМАРАТ
Облыс әкімі Гүлшара Әбдіқалықова Қызылорда 

қаласындағы бірқатар әлеуметтік нысандардың 
жұмысымен танысты.

30 жыл ав то
көлік сала сында та
банды еңбек ет кен 
ардагердің ғибрат
ты ғұмыр жолы 
кейінгі буынға үлгі 
екенін айтып, 80 
жасқа толуымен құт
тықтады.  

– Сырдың бойы 
өзінің адал дығымен, 
пара саттылығымен 
танылған, халқы 
үшін аянбай тер 
төк  кен азаматтарға 
кен де емес. Біз сол 
азаматтарға ла йықты 
құрмет көр се тіп, өз
гелерге үлгі етуді 
дәстүрге айнал ды
рып келеміз. Бұл 

рет те ардагер Жәнібек Нұрқышұлы ағамыздың өнегелі 
жолы құрметке лайықты. 

Сіздің басты байлығыңыз – отбасыңыз, ұрпағыңыз 
және салиқалы өмір белесіңіз. Ұрпағыңызбен мың 
жасап, ал дымызда жөн сілтер ақыл шымыз болып жүре 
беріңіз, – деді облыс әкімі.

Өңір басшысы ардагерге облыстың Құрмет 
грамотасы мен ҚР Индустрия және инфра құрылымдық 
даму министрінің Құрмет грамо тасын табыстап, қазақы 
дәстүрмен иығына шапан жауып, құрмет көрсетті.

Кездесуде Қызылорда облы   сының жол саласы ас со 
циа циясының президенті Өмірбек Мөрәліұлы, облыстық 
ар дагерлер кеңесінің төр ағасы Серік Дүйсенбаев 
арда гердің өмірлік қолтаңбасын айрықша атап өтіп, 
тілек тестіктерін жет кізді. Жәнібек Нұрқышұлы ілти пат 
танытқан облыс әкіміне ал ғыс айтып, өз естеліктерімен 
бөлісті.

Жәнібек Нұрқышұлы 1941 жылдың 10 наурызында 
Сырдария ауданы, Бірқазан бе кетінде дүниеге келген. 
Еңбек жолын 1958 жылы темір жол дистанциясында 
жұ мысшы ретінде бастап, 1969 жылы Өскемен жол 
құрылыс институтын ин женермеханик мамандығы 
бойынша бітірді. 19691996 жылдар аралығында Қы
зылорда қаласындағы №2585 автоколоннасында ме
ха ник, №3 автотранспорт кә   сіп орнында директордың 
орын  басары, «Трансагентство» кәсіп орнының бастығы 
қыз меттерін атқарған. 

ҚР «Еңбек ардагері», ҚР «Құрметті автокөлікші» 
төсбел гісінің иегері.

Өткен жылдың есебін аймақ тілшілері 
алдында баяндаған аудан басшысы 
былтыр ауданға 15,2 млрд теңгеден астам 
инвестиция тартылғанын айтты. Ал аудан 
бюджетінің салықтан нақтыланған жалпы 
түсімі 23,2 млрд теңгені құрап отыр.

– Аудан бойынша өнеркәсіп орын
дары 15,7 млрд теңгеден астам өнім 
өндірді. Былтыр барлығы 837,9 мың тонна 
тұз қазылып, оның ішінде йодталған тұз 
көлемі 236 мың тоннадан асты. 5,5 мың 
тонна балық, 278 мың тонна ет, 874 мың 
тонна нан мен нан өнімдері, 103,1 мың 
текше метр кварц топырағын дайындаған, 
– дейді аудан әкімі.

Арал ауданында «Жұмыспен қамтудың 
20202021 жылдарға арналған жол 
картасы» бағдарламасы шеңберінде 16 
жоба іске асқан. Нәтижесінде 667 адам 
жұмыспен қамтылды. Ал «Ауыл – ел 
бесігі» бағдарламасы аясында 3 жоба 
жүзеге асырылуда. Биыл Жақсықылыш 
кентінен спорттық сауықтыру кешенін, 
№19 орта мектебіне 100 орындық 
қосымша жапсаржай салу және 17 көшеге 

орташа жөндеу жұмыстарын жүргізу 
басталып кеткен.

Тағы бір айта кететін жаңалық, былтыр 
6 елді мекенді Kcell, Tele2 және Beeline 
операторлары арқылы 3G/4G сымсыз 
технологияларымен және мобильді ұялы 
байланыс қыз метімен қамтамасыз ету 
жос пар ланған еді. Бүгінде 15 елді мекенге 
ұялы байланыс желісі орнатылды. Ал 
Аққұлақ ауылы на операторлар тарапынан 
мон таждау жұмыстары жүргізілуде.

Теңіз беткейде құрылыс қар қынды. 
Былтыр 3,1 млрд тең геге көптеген нысан 
салынып, кейбіреуі жаңартылған. Арал 
қаласында бір қабаттан тұратын, 4 пәтерлі 
10 үйдің құрылысы, қатты тұрмыстық 
қалдықтарға арналған полигон, Оқушылар 
үйі, 5 елді мекеннен биотермиялық 
шұңқырлар құрылысы жүрген. Сондай
ақ «Жұмыспен қамтудың жол картасы» 
арқылы Сексеуіл кентіндегі 300 орындық 
мек теп салына бастады. Бұдан бөлек, 
емхана, колледжге жөн деу жұмыстары 
жүріп, аудан орта лығындағы 33 көше 
көркейтілген. 

Былтыр Жақсықылыш кен тіне табиғи 
отын жетті. Арал қаласындағы кейбір 
көшелерге газ құбыры тартылып, бүгінде 
бұрын қосылмаған 50 жеке үй «көгілдір 
отын» игілігін көрді.

Ауданда халық саны өсіп келеді. Туу 
көрсеткіші өткен жылмен салыстырғанда 
жоғары. Туберкулез ауруымен алғаш 
рет тіркелгендер және қатерлі ісікке 
шалдыққандар саны өткен жылдарға 
қарағанда біршама төмендеген.

– Алдағы міндет – Мемлекет 
басшысының Жолдауын, мем лекеттік 
бағдарламаларды, облыс әкімінің 2021 
жылға арналған ісқимыл жоспарын 
жүзеге асыру. Инвестиция тарту, жаңа 
жұмыс орындарын ашу, кәсіпкерлікті 
дамыту күн тәртібінен түспейді. Арал 
қаласы мен ауылдар арасындағы 
жол қатынасын жақсарту, ауызсу, 
жарықтандыру, абат тандыру және елді 
мекендерді кезеңкезеңімен «көгілдір 
отынға» көшіру сияқты басты жұмыстар 
биыл да тоқтап қалмайды, – деді аудан 
әкімі М.Оразбаев.

Арал ауданына қарасты шалғай жатқан елді мекендердің жолын жөндеу 
биыл да жалғасады. Бөген мен Ақлақ, Қаратерең мен Жаңақұрылыс, сондай-ақ 
Жаңақұрылыс пен Қазалыға қарасты Бекарыстан би ауылымен ауданаралық 
шекараға дейінге автокөлік жолын жаңарту – басты жоспарлардың бірі. Өңірлік 
коммуникациялар қызметінде өткен брифингте аудан әкімі Мұхтар Оразбаев осы 
және өзге де атқарылған жұмыстар жайлы айтып берді.

ШАЛҒАЙ АУЫЛДАРҒА 
ШАРШАМАЙ ЖЕТЕМІЗ

ЖҰМЫСШЫДАН 
БАСТАЛҒАН ЖОЛ

Облыс әкімі Гүлшара Әбдіқалықова 
облыстық жолаушылар көлігі және 
автомобиль жолдары басқармасының 
ардагерлер кеңесінің төрағасы Жәнібек 
Нұрқышұлымен кездесті деп хабарлайды 
облыс әкімінің баспасөз қызметі. 

«Antikor Ortalygy» сервистік 
орталығында өткен кездесуде 
О.Бектенов агенттіктің облыс 
бойынша департаментінің жаңа 
басшысын таныстырды. Агенттік 
төрағасының бұйрығына сәйкес 
бұл лауазымға генералмайор 
Қанат Қожахметов тағайындалды. 
Өз кезегінде жаңа басшы алдағы 
уақытта қоғам белсенділерін 
Мем лекет басшысы тапсырған 
мін дет терді бірлесіп атқаруға ша
қырды. 

Кездесу барысында аймақтағы 
қоғам белсенділері, жастар және 
мемлекеттік қызметкерлермен 
бірлесе отырып жүргізіліп 
жатқан жұмыстар талқыланды. 
Қоғамдық ағарту штабының 
жетекшісі Бақытжан Сайлыбаев 
жемқорлыққа қарсы саясатты іске 
асыру мәселелері жөнінде пікір 
білдірді. Ә.Тәжібаев атындағы 
облыстық ғылымиәмбебап 
кітап ханасының директоры Нұр
лыбек Мыңжас «Парасат жолы» 
жобасын өңірімізде жүзеге асыру 
барысын баяндады. Адалдық 
пен парасаттылықты дәріптеп, 
сыбайлас жемқорлыққа қарсы 
мәдениеттің мәнін түсіндіруге 
бағытталған жоба аясында өңірде 
ауқымды істер атқарылуда. 
Қатарында белгілі қоғам қайрат
керлері, ғалымдар, ақынжазу
шылар бар 52 адамнан тұратын 
үгітнасихат тобы ауданауыл
дарда кездесулер өткізіп, келелі 
әңгімелер арқылы қоғамда па

расаттылық идеологиясын қалып
тастыруға үлес қосуда.

Сондайақ, «Ақмешіт – адал
дық алаңы» жобалық кең се сінің 
жетекшісі Жандос Түсмағамбетов 
пен арнайы мо ни торинг тобының 
жетек шісі Ләззат Бақтыбай қо
ғам ды саяси жаңғырту және 
демо кратияландыру тұрғысынан 
өз пікірлерін ортаға салды.

Ашық диалог түрінде өткен 
кездесу соңында агенттік 
төрағасының бірінші орынбасары 
қоғамның белсенді қатысуынсыз 
жемқорлықты азайту мүмкін емес 
екенін атап өтті.

– Сыбайлас жемқорлыққа 
қарсы мемлекеттер тобы, яғни 
ГРЕКО ұйымы биыл Қазақстанның 
осы саладағы жұмысына 
баға береді. Ең әуелі заңның 
ашықтығы, антикоррупциялық 
мекемелердің жұмысы мен 
азаматтарды қорғау бағытындағы 
атқарылып жатқан шаруаларға 
жанжақты талдау жасалмақ. 
Сондайақ заңдардың іс жүзінде 
қалай жүзеге асып жатқаны да 
сараланады. Сондықтан елі
міздегі жемқорлықпен күрес 
жұмысындағы кемке тік терді 
түзеу жолында баршаңызды 
жұ мыла жұмыс жа сауға ша
қырамын. Себебі жем қор лықпен 
күресте қоғам бел сенділерінсіз 
оң нәтижеге жету мүмкін емес, – 
деді ол.

Биболат СӘТЖАН

АШЫҚТЫҚ ПЕН 
БЕЛСЕНДІЛІК МАҢЫЗДЫ

– Айдын Бөкенбайұлы, мемле
кеттік корпорация өз құзырында 
қажетті қызметтер ұсы нып келеді. 
Атаулы күнге байланысты тарқата 
түссеңіз...

– Жер кадастрының ғылыми
өндірістік орталықтары мемлекеттік 
корпорацияға 2016 жылдың сәуір 
айында енгізілді. Бүгінде кор
порацияда Жер кадастры басқар масы, 
Ақпараттық жүйелерді сүйе мелдеу 
басқармасы, іздестіру, жер мони
торингі және зертханалық зерттеулер 
басқармасы, тіркеу және жер кадастры 
жөніндегі қалалық және аудандық 
бөлімдер жұмыс істейді. Негізгі 
бағыт – жер учаскелерін жобалау, 
картографиялық жобалау, жерге 
орналастыру, іздестіру және түгендеу 
материалдары мен сәйкестендіру 
құ  жаттары туралы мәліметтерді із
деу және жинау. Сондайақ, жер 
кадастрының техникалық тап сыр 
маларын, техникалықжұмыс жо
ба   ларын дайындау, кадастрлық 
электрон дық карталарды жасақтау, 
мұ нан өзге де міндеттер бар. Облыс 
бо йынша бұл бағытта 100ге жуық 
қызметкер жұмыс істейді. Жалпы, 
мемлекеттік корпорация жер ка
дастры бойынша монополиялық 
қыз мет тердің 13ін және жерге 
ор  наластыру жұмыстарының 11 
түрін ұсынады. Өткен жылы облыс 
бойынша жер кадастры бағытында 
16 411 қызмет көрсетілді. Қазір екі 
немесе одан да көп қызметті бір 
өтінішпен алуға болатын қызметтерді 
қалыптастыру бойынша жұмыс қар
қын алды. 

– Мемлекет басшысы Қасым
Жомарт Тоқаев электронды қыз
меттің үлесін арттыруды, цифр
лан дыруға ерекше назар аударуды 
және бизнеспроцестерді мейлінше 
оңтайландыруды тапсырды. Жер 
қатынастары саласында қандай 
өзгеріс бар?

– Өткен жылдың соңында жер 
қатынастары саласындағы бірқатар 
қызметті цифрландыру жобасын іске 
асырдық. Енді «Мемлекеттік жер 
кадастрынан ақпарат беру», «Жер 
учаскесінің кадастрлық бағалау 
құнын анықтау», «Мемлекеттік жер 
кадастрының автоматтандырылған 
ақпараттық жүйесінің графикалық 
дерегімен жобаланып отырған жер 
учаскесін келісу», «Жер учаскесіне 
актілер дайындау және беру», «Жер 
учаскесінің сапалық жағдайы туралы 
ақпарат беру» сияқты мемлекеттік 
қызметтер egov.kz электронды 
үкімет порталы арқылы қолжетімді. 
Айта кетейін, бұрын графикалық 
мәліметтерімен жобаланатын жер 
учаскесін келісу мерзімі 15 күнтізбелік 
күн болса, қазір ол 7 жұмыс күніне 
дейін, ал жеке сәйкестендіру 
құжатын дайындау уақыты 6 жұмыс 
күнінен 4 күнге дейін қысқарды. 
Мемлекеттік жер кадастрынан 
ақпарат беру мерзімі 3 жұмыс 
күнінен 15 минутқа дейін қысқарды. 
Қазір аталған жүйе бойынша 1:2000 
масштабтағы облыстың бірыңғай 
картографиясы жасақталған. Аймақ
тық геоақпараттық жүйесімен 
ықпалдасып жұмыс істеу мақсатында 
«Бірыңғай мемлекеттік жылжымайтын 
мүлік кадастры» ақпараттық жүйесі 
құрылды. Ол «Мемлекеттік жер 
кадастрының автоматтандырылған 
ақпараттық жүйесі» деректер 
қоры мен «Жылжымайтын мүлік 
тіркелімі мемлекеттік деректер 
қоры» ақпараттық жүйесінің бірігуі 
нәтижесінде жасақталды. Аймақтық 
геоақпараттық жүйесі мен «Бірыңғай 

мемлекеттік жылжымайтын мүлік 
кадастры» ақпараттық жүйесі 
ықпалдастырылуы арқылы жер саласы 
бойынша көрсетілетін мемлекеттік 
қызмет түрлерін толықтай онлайн 
форматта алуға болады. Бұл – уақытқа 
үнем.

– Ауыл шаруашылығы мақса
тындағы жерлердің топырақ 
бони тетін анықтау, шаруа қожа
лықтарын паспорттау жұмыстарына 
тоқталып өтсеңіз.

– Өткен жылы облыс бойынша 
1 млн 70 мың гектар жер аумағына 
аталған жұмыстар жүргізілді. Айта 
кететін ерекше жаңалығымыз, 
мамандар тамызқыркүйек айында 
алғаш рет «Возрождение» аралына 
барып, топырақ құнарын зерттеу 
жұмыстарына атсалысты. Зерттеуге 
шықпас бұрын мамандарға арнайы 
вирусқа қарсы екпе салынды және 
қауіпсіздік шаралары қатаң сақталды. 
Маңызды зерттеудің міндеті – 
Аралдың топырақ жамылғысының 
және оған іргелес Арал теңізінің 
құрғаған аумағының жайкүйін, 
олардың ауыл шаруашылығы айна
лымына тарту үшін жарамдылығын 
анықтау. 7 бригадалық топпен 
шық  қан зерттеушілер 2 ай көле
мінде Арал маңындағы 270 мың 
гектар аумақ топырағының үлгісін 
алып, лабораториялық зерттеуге 
кірісті. Күйдіргі микробын анық
тауға арналған зерттеулер Арал 
қа  ласындағы М.Айқынбаев атын
дағы «Араломор» обаға қарсы стан
циясының ақбастылық эпи демияға 
қарсы жасағы базасында жүр гізілді. 
Зертханалық зерттеу нәти желері 
теріс, яғни топырақ құрамында 
қауіпті заттар анықталған жоқ. Ал, 
топырақ үлгілеріне химиялық талдау 
филиал зертханасында жүргізілді. 
Нәтижесінде топырақ құрамы мен 
құнарлығы анықталды. Қорытынды 
облыстық жер қатынастары меке
месіне жолданды. Бұл жұмыстар ҚР 
Ауыл шаруашылығы министрлігінің 
тапсырысы негізінде жүзеге асқан 
болатын.

– Жұмыс желісі нақты цифрларға 
негізделгендіктен, сіздерге қырандай 
қырағы, сауысқандай сақ болудың 
маңызы зор. Оған қоса заман талабына 
сай сапаны арттыру күн тәртібінде. 
Сондықтан болар, «Азаматтарға 
арналған үкіметті» жұртшылық 
жаңа шылдықтың жаршысы деп біле
ді. Алдағы жоспарларыңыз қандай? 

– Өткен жылдың қараша айынан 
бастап жылжымайтын мүліктің тех
никалық паспортын ХҚКОға бар
майақ, онлайн алуға мүмкіндік 
жа салды. Құжатты дайындау мер
зімі жылжымайтын мүлік түріне 
байланысты, яғни техникалық тексеру 
қорытындысы бойынша пәтердің, 
жатақханалардағы бөлменің техпас
порты үш жұмыс күні, жеке гараждар 
мен саяжай құрылыстарына бес жұ
мыс күні өткен соң беріледі. Пәтер, 
жатақхана бөлмесі, жеке гараж дар 
мен саяжай құрылыстарына рә
сім делетін электронды тех пас порт 
ХҚКОда қолтаңбамен рас талып, 
мөр басылып берілетін құжат
тағы дай бірдей деректі қамтиды. 
Техпаспорттың электронды баламасы 
мемлекеттік қызметтерді көрсетуге 
тартылған қызметкерлердің электрон
дыцифрлық қолтаңбасымен рас та
латын болды. Мұнан бөлек жаңашыл
дықтардың енгізілуі уақыт еншісінде. 

Әңгімелескен
Мөлдір ҚАЛЫМБЕТ

«Сыр бойы»

ҚР Сыбайлас жемқорлыққа қарсы іс-қимыл агенттігі төрағасының 
бірінші орынбасары Олжас Бектенов департамент жанынан құрылған 
жобалық кеңселер жетекшілерімен кездесу өткізді. САНДЫҚ ЖҮЙЕ ҚЫЗМЕТ 

САПАСЫН ЖАҚСАРТТЫ
Жыл сайын наурыздың екінші 

сенбісінде «Жерге орналастыру, 
геодезия және картография» күні 
кәсіби мерекесі аталып өтеді. 
Жерді пайдалану мен қорғауды 
ұйымдастыруға бағытталған 
шараларды біріздендіру, ақпараттарды 
базаға енгізу, меншік құқығына және 
жер пайдалану құқығына құжат 
дайындау әрі оның дер кезінде 
орындалуын жіті бақылауда ұстау 
үлкен жауапкершілікті талап етеді. 
«Азаматтарға арналған үкімет» 
мемлекеттік корпорациясы» КЕ АҚ 
облыс бойынша филиалы осы үдеден 
шығуда. Бұл туралы филиал директоры 
Айдын Қайруллаевпен сұхбатта 
айтылады. 

КӨЗҚАРАС

ТАҢ

Кейінгі жылдары Қызыл
орда облысы тұрғын үй құ
рылысы бойынша көш бас шы 
өңірлер қата рынан көрі ніп 
отыр. Бұл – әрине, қуа нышты 
жағдай. Жерлес тердің баспа
налы болып, жаңа шағын ау
дандар сап түзеп, қала көркі 
артып жатса неге қуанбасқа? 
Дегенде өзге облыстардан 
беріліп жатқан осындай ха
барларды көргенде кейде 
көңілге кірбің ұялайтыны да 
бар. Себебі – біздегі беріліп 
жатқан көпқабатты тұрғын 
үйлердің біріненбірі айны
май әрі бес қабатты биіктіктен 
аспауы. 

Жасыратыны жоқ, кейбір 
қалалармен бәсекеге түсер 
ғима раттар мен нысан
дар санаулы ғана. Он алты 
мен жиырма қабаттыны сөз 
етпейақ қоялық, тоғыз не 
он екі қабатты үйлерді неге 
сал масқа? Қаланың еңсесін 
көтеріп, айбынын асырып 
тұрар еді. Бір жағынан жер 
үнем деледі дейміз ғой. 

Облыс орталығында кеңес
тік кезеңде салынған тоғыз 
қабатты үйлердің өзіндік 
өткір мәселесі әлі де астасып 
жатыр. Сонау 90жылдардың 
қиын кезеңінде «Мерей» ша
ғын ауданындағы 9 қабатты 
үй тұрғыны болған Дәулет 
есімді азамат: 

– Ол жылдарды есіме де ал
ғым келмейді. Подъездердің 
орналасуы өзгеше болды. 
Лифті істемейді. Түсіп шығу 
үшін лоджия арқылы айналып 
өтуге мәжбүрсің.  Жоғарыға 

көтерілмеуі себепті суды 
төменгі қабаттағы пәтер
лерден тасимыз. Жылу да 
дұрыс болмай, қыста дір
дектеп тоңып шығатынбыз. 
Бірде іші қоқысқа толы лифті 
шахтасы өртеніп, бықсыған 
түтінді өрт сөндірушілер бір
неше күнге дейін өшіре ал
май қиналды.  Жағдай сондай 
еді, – дейді.

Осындай ащы тәжірибе 
салдары ма, әлде қаржы үнем
деу себебімен бе, әйтеуір 
біздің қаламызда арагідік 
болмаса тұрғын үйлер бес қа
баттан артық биіктей қойған 
жоқ.

Мынадай  да қызықты де
ректер бар. Кеңестік кезеңде 
одақ бойынша қала ларда 
көбі несе 9 қабатты үйлер 
салы натын. «Неге 8, бол
маса 10 қабат емес?» де
ген сұрақ та туындайтыны 
рас. Зерттеп көрсек, ол өрт 
қауіпсіздігіне байланысты 
көрінеді. Кеңестік өрт сөндіру 
автокөліктеріндегі меха ника
лық сатының ұзын дығы 28 
метр болатын. Ал үйдің әрбір 
қабатының биіктігі 2,83 метр 
болса, өрт сөндірушілер 9 
қабаттан артыққа көтеріле 
алмайтыны түсінікті. Одан 
биік үй салу қажет болғанда 
құрылыс заңнамасына сәйкес 
өрт қауіпсіздігіне қатысты 
қосымша отқа төзімді ма
териалдардан жасалатын 
саты, басқа да қондырғылар, 
түтін тартатын жүйелер мен 
эвакуациялық жолдары бо
луы тиіс. Сонымен қатар, 
үй  9 қабаттан биік болған 

жағдайда екі лифті жұмыс 
жасауы керек. Міне, осын
дай экономикалық тиімділік 
ескерілген тәрізді.  

Қоғам қайраткері Сәдуақас 
Аңсатов кеңестік кезеңде 
құрылыс саласына жетекшілік 
жасады. Қазір қалада кейінгі 
жылдары салынған 9 қабатты 
үйлердің бірінің тұрғыны. 

– Әуелбековтің кезінде 
жаңа әуежай ашылып,  қа
ланы Тасбөгетке қарай да
мыту мүмкіндігі туды, – дейді 
С.Аңсатов. – Соған орай, 
қа  ланың бас жоспарын жа
сауға Мәскеудің, Алма ты
ның, Ленинградтың және 
бірнеше ірі жобалау инс ти
туттары қатысты. Оны ленин
град тықтар ұтып алып, со
лар жасаған жоба бо йынша 
қаланы дамытатын болғанбыз.

Орталық алаң жанында 
тоғыз қабатты төрт үй жо
басы жасалды. Олар бір
бірімен жалғасып, астын
да «Океан» деп аталатын 
балық өнімдерін, Арал мен 
Сырдариядан ауланған тірі 

балық сататын үлкен сауда 
орталығы орналасатын бол
ды. Бірақ, кеңес үкіметі құлап, 
бұл жоспардың бәрі аяқсыз 
қалды. Тасбөгет бағытында 
құры лысқа жоспарланған жер 
учаскелері жекелерге берілді. 
Осылайша қала дамуы күрт 
төмендеп кетті.

Бізде тоғыз қабатты екі
үш үй бой көтерді. Орталық 
алаңда,  Әуезов көшесінде 
және «Мерей» шағын ауда
нында. Қазір зерттеп қарасақ, 
ондай тұрғын үйлер салуға 
еш дайындық болмаған. 
Ол үйлерге су жеткізудің 
қиын шылығы бар. Магис
тралды құбырлары жа ңа лан  
бағандықтан, ар тық қы  сымға 
шыдамайды. Сон дайақ осы 
үйлердің лиф ті лері жұмыс 
істеген жоқ. Оларға қыз мет 
көрсету орында ры құрыл
мады. Оның үстіне Қы зыл
орда – ыстық суы жоқ рес
публикадағы бірденбір қала. 

Жалпы  қала болғаннан 
кейін биік үйлердің, ғимарат
тар дың сән түзеп, асқақтап 

тұрғаны жарасымдыақ. Ке
йінгі жылдары қаланың өзінде 
бірқатар бизнес орталықтары, 
қонақүйлер, банк, оқу орны, 
әкімдік ғимараттары салын
ды. Құрылыстағы осындай 
жаңашылдық тұрғын үйлерде 
жарқын көрініс берсе. 

Облыстық құрылыс бас
қармасының басшысы Бер
дияр Пірімбетовтің айтқан 
жаңалықтары көңіл қуантып 
отыр. Оның айтуынша, сол 
жағалаудан салынатын төрт 12 
қабатты үйдің жобасы жаса
лып жатыр. Жоба биыл бітеді, 
ал келесі жылы олардың 
құрылысы басталмақ. 

– Қала әкімі Нұрлыбек 
Нәлібаевпен кездес тім. Бі
рін ші кезекте Қызыл орда ның 
басқа қала лармен салыс тыр
ғандағы таза лығы үшін риза
шылы ғымды жеткіз дім. Содан 
соң облыс орталығындағы 
құры лысқа қатысты өз ойым
ды ортаға салдым. Бі рін шіден, 
тұрғын үйлерді бірыңғай 
қызыл кірпішпен сала бермей 
басқа материалдар пайдалану 

қажеттігін айттым. Биік үйлер 
тұрғызылғаны дұрыс дедім. 
Батпақты жердің өзіне биік 
үйлер салып жатқан қалалар 
баршылық. Бұл пікірімді 
Нұрлыбек Маш бекұлы то лы
ғымен қолдады, – дейді.

Басқарма басшысы мұнан 
кейін қала басшылығымен 
бірлесіп жасаған жобаның 
облыс әкімдігінде тұсаукесері 
болғанын жеткізді. Аймақ 
басшысының жобаға қолдау 
білдіру нәтижесінде сол 
жаға лауда төрт зәулім тұрғын 
үй және сол аумақтағы буль
вардың жобалықсме та лық 
құ жаттары дайындалу үс
тін де. Бердияр Автайұлы  
үй лер құрылысында жаңа 
ма те  риалдар қолданылып, 
ком    муналдық жүйелердің 
жақ     сар тылған үлгілері орна
тыла   ты нын айтты. Сонымен 
қатар, оның құрылысын жер
гілікті компаниялар жүр
гізетін болады. Бұл, әрине, 
Сыр өңіріндегі тұрғын үй құ
рылысы саласындағы жаңа 
үдеріс болмақ.

ТҰРҒЫН ҮЙ:
биіктікке әркімнің
бар таласы

Сыр елі ежелден күріш өсіруге 
әбден маманданған, соған байла
нысты өңірдің негізгі малазықтық 
жемшөп базасы да осы дақылдың 
ауыспалы егіс технологиясына не
гізделіп, сүрлемдік жүгері, жо ңышқа, 
түйежоңышқа ғана егіліп келеді. 
Бұл дақылдардың өнім көлемі 
қолда бар мал басын жемшөппен 
толық қамтамасыз ете алмай 
тұрғаны рас. Бір жағынан жылдан
жылға Сырдария өзенімен келетін 
судың жетіспеушілігінен аймақтағы 
күріш алқаптарын жүйелеп, оның 
орнына суды аз пайдаланатын 
арпа, сұлы, бидай, мақсары, соя, 
дәндік және сүрлемдік жүгері, қант 
құмайы, майбұршақ, малазықтық 
асқабақ пен қызылша егу жемшөп 
қорының базасын жасауда ұтымды 
технологиялық шешім болар еді.

Аймақтағы табиғи мал жайы
лымдары мен шабындықтардың 
малазықтық өнімділіктерін, сапа
лық көрсеткіштерін көтерудің, 
жақсартудың бірденбір жолы – 
осы жерлердің бедерін, топырақтың 
құнарлылық дәрежесін анықтап, 
біздің шөлейтті өлкеміздің экосис
темасына мейлінше бейімделген 
бидайық, беде, изен, бетеге, 
қоңырбас, арпабас, қияқ сияқты 
көп жылдық шөп дәндерін үсте
мелеп егу жұмыстарын орындау 
қажет. Әрине, осы малазықтық шөп 
дәндері егілген жерлер 12 жыл, 
яғни олар өсіппісіп, өз дәндерін 
жерге төккенше біршама күтімді 
қажет етеді, ал, терең тамырлап, 
өзінөзі көбейту дәрежесіне жет
кен соң олардың жылдар бойы 
шығымдылығы гектарына  7,810,2ц 
болатынына сөз жоқ. Мұндай 
жағдайда жайылымдағы өскін 
шөптің шығымдылығын, құ нар
лығын арттырып, мал жайылымы 
айналымы мен жүктемесі жаса
лып, оны ұзақ жылдар бойы тиімді 
пайдалануға, құнарлы жемшөп 
қорын жасауға мүмкіндік берер еді. 

Тегінде, қандай да бір шөптің, 
жемнің құндылығы, малға құнар
лығы, азықтық өлшем бірлігімен 
бағаланады. Қазақ күріш шаруа шы
лығы ҒЗИ Қарауылтөбе тәжірибе 
шаруашылығында агро те х никалық 
талаптарға сәйкес тұқымнан егіліп, 
өсіпөндіріл ген арпа, сұлы, жүгері, 
бидай, мақ сары, соя және жоңышқа 
мен түйежоңышқаның азықтық 
өлшем бірліктері анықталып, 
ауыл   шар уа шылық малының жасы 
мен жынысына және тірілей мас
саларына орай рациондар құры
лып, өндіріске ұсынылған бола

тын. Өкініштісі сол, облыстағы 
«РЗА», «Сыр Маржаны» және 
бірнеше мал шаруашылықтары 
болмаса, көптеген шаруа қожа
лық тары малды азықтандыру мен 
бордақылауда жемшөптің азықтық 
өлшем бірліктеріне орай жасалған 
рациондарды қолданбайды. Со
ның нәтижесінде шаруа мал ба
сын азықтандыруға қанша шығын 
жұмсап, қандай пайда алғанын 
сол баяғы шерімбет шамамен ғана 
анықтап келеді. Бір сөзбен айтқанда, 
олар әлі де болса ескі әдетпен «мал 
басы бар, аман, соған да шүкір» де
ген түсініктен арыла алмай, малдың 
тұқымын асылдандырып, жаңа тех
нологияларды, озық тәжірибелерді 
пайдалануға енжарлық танытуда. 
Ал, облыс асылтұқымды мал сатып 
алуға, жемшөп базасын жақсартуға, 
құдық, ұңғыма қазуға және өн ді
рілген өнімге проценті аз (46%) 
кредит, қомақты субсидиялармен 
жылмажыл қаржылай көмек беру
де. Қой мен сиыр етін экспорттауға 
да үлкен мүмкіндік туғызып отыр. 
Мемлекеттің фермерлеріне деген 
бұндай қолдаулар, шынын айту 
керек, көптеген елдерде жоқ. Біз 
облыстың ет өндіруші фермерлеріне 
бір ғана бизнестің көзін ашып 
көрсетейік: кейінгі жылдары халық
аралық эксперттердің ба ғам дары 
бойынша (ФАО, ЮНЕП) Қытай, 
Иран, Түркия, Индия, Пәкістан, Араб 
әмірліктері Қазақстанда өндірілген 
қой, сиыр етіне деген сұраныстарын 
арттырып отыр. Осы елдерде бір 
келі сиыр еті біздің валютамен 

есептегенде 35004100 теңге, ал, 
ішкі нарықта ол 15001600 теңге 
шамасында.

Институт ғалымдары аймақтың 
шөлейтті жерлердегі табиғи мал 
жайылымдарын тиімді пайдаланып, 
өңірдің континенталдық климаты
на бейімделген өнімді мал өсіріп, 
өзіндік құны төмен, сапалы сиыр 
етін өндірудің ғылыми негізделген 
мүмкіндіктерін өндіріске енгізу 
шараларын ұсынып отыр. Осын
дай мал тұқымының бірі – етті ірі 
қараның қалмақ тұқымы. Сібір, 
Моңғолия, Алтай өңірлерінің қатал 
климаттық ортасында табиғи 
сұрыпталып қалыптасқан бұл тұқым 
өзінің ыстықсуыққа аса төзім ділі
гімен,  төлшеңдігімен және  өсім  
талдығымен ерекшеленеді. Жаңа 
туған бұзаулары 2225, бұқа лары 
800850, сиырлары 450480 келі 
тартады. Әрбір қалмақ тұқымының 
100 сиырынан 8892 бұзау алу 
қалыпты  жағдай болып есептеледі. 
Сиырларының аналық сезімдері 
өте жоғары (45 бас сиыр ен да
лада бұзауларын қасқырларға та
латпайды). Осы қалмақ тұқымы ірі 
қарасының бізге пайдалы тағы бір 
ерекшелігі – жыл бойы кез кел
ген жайылымда шөп таңдамай өз 
азығын тауып жеп, қыстан шыға тез 
ет алып, қоңдануы. Осы тұқымның 
18 айлық бұқашықтарының тірілей 
орташа салмағы 455460, сойғанда 
барлығы 235245 келі (60%), оның 
ішінде 6872 келісі (2730%) мра
мор суретіндегі аса сапалы, құнды 
ет береді. Ал, қазір Еуропада өте са

палы сиыр етінің бір келісі 850900 
еуроға бағаланып тұр.

Өткен ғасырдың отызыншы – 
елуінші жылдары Ресейдің Орын
бор, Қазақстанның Орал облыста
рында сыртқы ортаның қолайсыз 
жағдайларына аса төзімді, денесі 
шымыр қалмақ тұқымды сиырларын 
салмақты, етті ағылшынның гере
форд бұқаларымен шағылыстыру 
арқылы ақбас тұқымы алынды. 
Атаенелерінен төзімділік, еттілік 
қасиеттерін мейлінше сіңірген бұл 
тұқымның бұзаулары тәулігіне 950
1100 гр салмақ қосып,  тез өсіп
жетіледі. 18 айлық бұқашықтарының 
салмағы 510530, бұқалары 870
900, сиырлары 530550 келі тарта
ды. Сойғанда ет шығымы денесінің 
6265% құрайды, етінің 2830% 
мрамор суретінде. Ет бағытындағы 
ірі қараның бұл тұқымы Қазақстан 
мен Ресейде кең тараған, біздің 
елдің бренді. Солай бола тұрса да 
елге сырттан әкелінген ірі қараның 
бұл тұқымы облыстағы мал маман
дары мен институт ғалымдарының 
тұжырымдарына қарағанда ай мақ
тың континенталдық климатына, 
әсіресе жаз айларының құрғақ, ап
тап ыстығына соншалықты шыдам
ды болмай шықты. Ұзаққа  созылған 
ыстықта олар 3040% салмағын 
жоғалтып, күзде ойдағыдай қайта 
қоңдана алмай қалады. Ал, қыста 
жемшөппен қолда бағыла тын дық
тан, бұл малдың етінің өзіндік құны 
жоғарырақ. Дегенмен, қазақтың 
ақбас тұқымының осы жерде туған 
ұрпақтары жергілікті ортаға жақсы 

бейімделіп келеді. Сондықтан осы 
құнды мал басын өз төлі есебінен 
көбейту жұмыстарын үздіксіз 
жүргізу қажет.

Біздің аймақтың ауа райына, 
табиғи жайылымдарына бейімделген 
қазақтың қылшықты, Қаракөл орда
басы және Атырау қой тұқымдарын 
бағып, өз төлдерінен көбейту тиімді 
бола бермек. Қой етінің экспортта
луы – облыс фермерлеріне тиімді 
бизнес көзі саналады. Кейінгі 
жылдардағы Иран, Түркия, Пәкістан 
мемлекеттерінің қозы етіне деген 
сұранысын аймақтағы қой санын 
1,52 есеге көбейтіп, аталған ел
дерге экспорттауға мүмкіндік мол. 
Ол үшін селекциялық жұмыстарды 
үнемі, үзбей жүргізу қажет. Мыса
лы, аймақта жергілікті саулықтарды 
салмақты, еттілігі мол Гиссар қош
қарларымен будандастыру тиім ділік 
берер еді.

Жалпы, мал шаруашылығы сала
сындағы фермерлер барлық шығын 
мен түскен табыс көріністерін са
лыстыра есептеу арқылы шаруа
шылықтың мүмкіндігін анықтай 
алады. Нәтижесінде, фермер өнім 
өндірудің технологиялық тізбегінде 
өзінің ұтқан не ұтылған тұстарын 
сараптап, алдағы уақытқа болжам 
жасайды. 

Қысқасы, мал шаруашылығын 
одан әрі дамытып, сапалы өнім 
өндіруде құрылымдармен әріптестік 
негізде институт ғалымдарымен 
ғылымиөндірістік орталық ашу та
лабы туындап отыр. Ондағы мақсат 
– жергілікті жердің ерекшеліктеріне 
бейімделген төрт түлік мал ба
сын асылдандыру, тұқымдық және 
репродукторлық өнімді табын дар 
мен отарларды өз төлі есебінен 
көбейтіп, өзіндік құны төмен, бә
секеге қабілетті ет өндіру. Өндіріс 
пен ғылымды ұштастыратын мұндай 
орталықтар (бірлестіктер, серік
тестіктер) республикамыздың бір
қатар облыстарында нәтижелі 
жұмыс атқарып келе жатқаны бізге 
үлгі. Ал, түптеп келгенде мұндай 
мүмкіндіктерді жүзеге асыру үшін 
табиғи жайылымдардың жағдайын 
түземей іс оңалады деу қиын. Осы 
мақсатқа жұмыла түссек игі.

Мухиядин ДІЛІМБЕТОВ, 
ауыл шаруашылығы 

ғылымдарының кандидаты,
Серік КЕНЖЕБАЕВ,

ветеринария 
ғылымдарының кандидаты,

Гүлсім БӘЙІМБЕТОВА, 
ауыл шаруашылығы 

ғылымдарының магистрі

МӘСЕЛЕ

ЖАЙЫЛЫМ ЖҮДЕСЕ, ШАРУА КҮЙЗЕЛЕДІ
немесе мал азығына мән бермесе болмас

1-бет

К
ол

ла
ж

ды
 ж

ас
ағ

ан
 М

ад
ия

рх
ан

 К
ЕН

Ж
АЛ

Ы
ҰЛ

Ы
, «

С
Б»

1-бет

Экономика
№38-39 (20112-20113) 13 наурыз, сенбі  2021 жыл



Әлеумет Sb4 www.facebоok.com/syrboyi.kz/ https://twitter.com/syrboyi www.instagram.com/syrboyikz№38-39 (20112-20113) 13 наурыз, сенбі  2021 жыл

Еріктілердің ерлігі, еңбегі 
еленіп жүр. Республикалық 
және облыстық деңгейде ма-
рапатталуда.  Елбасының «Ру-
хани жаңғыру» бағдарламасы 
аясында ұйымдастырылған  
респуб  ликалық «Жомарт 
жүрек» бай қа уының облыстық 
кезе ңінің жеңім пазы, «Жылдың 
үздік ұйымы» атан ды.  

Асхатты көпшілік жақсы 
таниды. Бала күнінен жаны 
жақсылыққа құмар аза-
мат қайырымдылыққа ерте 
аралас ты. Ерікті болды, өзі 
секілді жалынды жастарды жа-
нына жинап, көмекке мұқтаж 
жандардың қасынан табыл-
ды. Көптеген қайырымдылық 
жобасын жүзеге асырды. 
Әсіресе, әлеуметтік тұр ғыдан 
аз қамтылған отбасыларын на-
зардан тыс қал дырмай, қолдан 
келгенше көмегін көрсетуде. 
Жалғызілікті қарияларға қам
қор лық танытты. Қордың 
қайы рымдылық шаралары 
жыл данжылға жал ғасып, ау
қымын кеңейтуде. Түрлі жоба 
бойынша жұмыс жасау да. 
Мәселен, «Ұмытылмас бір 
күн», «Салауатты өмір сал-
ты», «Несібе», «Өзгеге өмір 
сыйла», «Біз мектепке бара-
мыз», «Жанұяға жылу сыйла» 
жобаларының жауапкершілігі 
мен жүгі салмақты.  Қиындыққа 
ұшыраған, мүмкіндігі шек теулі 
балалардың ойөрісін артты-
ратын, жаттығулар үйрететін, 
спорттық және ойынсауық 
шараларды, танымдық саяхат
тарды ұйымдастыруға ба ғыт
талған жобаны да бел сенді 
атқарып келеді. 

Қоғамдық қор жыл сайын 
1000 отбасын азықтүлікпен, 
2000 отбасын киімкешекпен, 
100 отбасын көмірмен қамта
масыз етеді.  Бұдан бө лек, 
айтылмағаны қанша... Әсі ресе, 
індет өршіген кезде қоғамдық 
қор жергілікті кәсіп керлермен 
бірігіп, аймақтағы ауру ха
наларға оттегі концентраторын 
алып берді. Сонымен қатар 
тігін цехтарында бетперде 
тігуді үйлестіріп, халыққа тегін 
таратты. Осы орайда Мемле-
кет басшысы қайырымдылық 
пен волонтерлықтың панде-
мия ке зінде жалпыұлттық си-
пат алғанын атап өтіп, оның 
әлеуметтік нормаға айнал
ғанын және халықтың дұрыс 
қабылдағанын айтқан бола-
тын. Күрделі кезеңде сырт 
қалмай, отандастарына көмек 
қолын созған, мейірімділік, 
ізгілік танытқан әр азаматқа 
ризашылығын білдірген еді. 

– Сан қилы тағдыр бар. Бірі 
жақын дарынан, бірі ден сау
лығынан айырылып, жұмысқа 
жарамайды. Көпбалалы от-
басында қажеттілік көп. Кей-
де атаана тапқан нәпақасын 
жеткізе алмай қалады. Жыл 
сайын қаншама мүмкіндігі 
шектеулі бала өмірге келеді. 
Ал, оларды қалыпты ортаға 
бейімдеу, назар аудару үлкен 
күшті талап етеді. Көмекке 
шын мұқтаж адамдарды бей
жай қалдыруға болмайды. 
Біздің қор осындай мақсатта 
жұмысын бастаған болатын. 
6 жылдың ішінде тындырым-
ды жұмыс атқарылды. «Көп 
түкірсе –көл» демекші ел-
мен бірігіп, көңіліне кірбің 
түскен жандарға пайдамыз-
ды тигізудеміз. Қаншама от-
басын көрдік. Қолдадық, 
сенім білдіріп, демедік. Жас 
балалардың жалындаған үмі
тін  сөндірмеуге тырыстық, – 
дейді ол.

Асхаттың айтуынша, қайы
рымды істерге белсене ат
са лы сатын кәсіп керлердің, 
жү регі жомарт жандардың 
саны өте көп. Игі бастамасы-
на қол дау білдіріп, қаржылай 
 үл ес қо суда. Олар өз еркімен 
өзгеге қуаныш сыйлауға да
йын. «Келісіп  піш кен тон 
келте болмайды» дегендей,  
бірлесіп, жұмыла әрекет етіп 
келеді. Қайырымдылықты қа
йырлы іс санайтын азамат-
тар «Жақсылықты басыңа 
қыл, басыңнан асса, досыңа 

қыл» деген аталы сөзді ұста
нымдарына айналдырған. 

– Кез келген кәсіпкер 
болсын, басқа адам болсын 
мәселе айтқан кезде бетімізді 
қайтарған емес. Қайта қолдай 
кетеді. Бірде қайырымдылық 
шарасында жүр генде демеуші 
азамат тозығы жеткен үйді 
көріп, қасынан жай өтіп кете ал-
мады. Үй иесіне қолдау білдіріп, 
құрылысына қаражат бөлді. 
Біздің еріктілер істі аяғына 
дейін жеткізді. Жақсылыққа 
құмар жандар жасап жатқан 
жұмыстарын жария етпейді, – 
дейді ол.

Дегенмен, соңғы уақытта 
ма сыл дық белең алып барады. 
Аяққолы бүтін, он екі мүшесі 
сау адамдардың мемлекеттен 
берілетін жәрдемақыға және 
еріктілер, қоғамдық ұйымдар 
тарапынан берілетін көмекке 
сеніп алғаны жанына батады. 
Өкініштісі, олардың көбейіп 
жатқаны. Тіпті, жолдасын жа-
сырып, жалғызбасты анамын 
де гендер де кездесетінін жет
кізді. Ер адамдардың отбасы 
жауапкершілігінен қашатыны – 
көптеген мәселенің туындауы-
на себеп. Ащы судың жетегінде 
кеткен азаматтар баласының 
емес, құтының түбін ойлайты-
ны жасырын емес. Кейіпкеріміз 
мұндай отбасылардың көптеп 
кездесетініне қынжылды.

– Несін жасырамыз, тұрмысы 
төмен отбасыларына қолдау 
білдіріп, бірекі рет көмек тес
кеннен кейін олар да талпы-
нуы керек ғой. Екі қолға бір 
күрек таба алмай жүргендерге 
де жұмыс таптық. Бірақ ұзамай 
тастап кетеді. Қолдан келген 
мүмкіндікті жасаймыз. Бірақ 
бәрібір өз дегендерін істеп, 
қалыпты өмірлеріне оралады. 
Түйгенім, адамда намыс бол-
маса, бәріне қолын бір сілтейді 
екен. Осы көріністі көрген 
біздің де еңсеміз басылып 
қалады, – дейді ол.

Асхат атааналар балаларын 
құрал ретінде пайдаланатынын 
да жасырмады.

–  Баласын жетектеп, олар
дың кө зінше жағдайын айтып 
көмек сұрайды. «Бала ертіп 
келмеңіз, ол сіздің халіңізді 
көрмеуі керек. Кез келген 
бала өзінің атаанасын жоғары 
бағалауы маңызды. Ал, оған ата
ана лайық бола білуі тиіс» деп 
үнемі ескертемін. Бірақ мұны 
ескеріп жатқан анасы не әкесі 
жоқ. Біздің балалық шағымыз 
тәуелсіздік алған тұста өтті. 
Дүкен сөрелері бос, жұмыс аз. 
Бір отбасында қаншама бала 
болды. Бірақ атаанамыз жасы-
май, ауыртпалықты сездірмей 
бақытты балалық шақ сыйла-
ды. Ешкімге алақан жайған жоқ.  
Жер жыртып, егін екті, төрт 
түлікті түлетті. Еңбектен бел 
жазбады. Олар өзгеден көмек 
сұрауға арланды. Намысы мен 
ұяты жібермеді. Қазір ше? 
Керісінше, қит етсе жағдайын 
айтып, өзгеге өкпелейтіндер 
көбейген. Масылдыққа бой ал-
дырып, «алма піс, аузыма түстің»  
күйіне жеткен. Осындай жай-
ларды көріп, жалқаулық жеңіп 
бара ма деген ойға қаламын, – 
дейді А.Байдәулетов.

Осы орайда қоғамдық ұйым 
жаңа тың жобаны іске асы-
ра бастады. Жастардың білім 
алуына, жоғары оқу орнына 
түсіп, маман атануына жағдай 
жасамақ. Оқу орталықтарымен 
келісім жүргізіп, баланың тегін 
білім алуына, өзін жанжақты 
дамытуға мүмкіндік сыйлау-
да. Себебі баланы жастайы-
нан еңбекке, білімге баулыса, 
жоғарыда келтірген мысалдарға 
бой алдырмайтынына сенімді. 

Қолынан келгенше қоғамға 
пайда келтіруді бақыт санайтын 
Асхат қайырымдылық ісі  бойы-
на рух беріп, жігерлендіретінін  
де айтты.

– Айгүл Болатқызы, әлеу   
меттік заңнамадағы өз ге  ріс тер 
қандай өзекті мә се лелерді 
шешуге бағыт талған?

– Заң жобасы мүгедек
тердің құқықтарын қамта масыз 
ету және тұрмыс сапасын 
жақсарту жөніндегі 2025 жылға 
дейінгі ұлттық жоспарды орын-
дау шең берінде әзірленген. 
75 заң намалық актіге, оның 
ішінде 10 кодекске өзгерістер 
мен толықтырулар енгізу көз
делген. Сон дайақ, жоба БҰҰ 
Мүгедек тердің құқықтары 
туралы Конвенциясының 
заң    намадағы кемсітушілік 
тер   миндерді жою жөніндегі 
нор  маларын имплемента ция
лау, атап айтқанда, «мүгедек» 
ұғы  мын «мүге дектігі бар  
адам ға» ауыстыру мақсатында 
да йындалды. Бұл мүгедектігі 
бар адамдарды әлеуметтік 
қор ғауға қатысты шараны 
арт тыруға, аз қамтылған отба
сыларды кепілді әлеуметтік 
пакетпен қамтамасыз етуге, 
арнаулы әлеуметтік қызмет
терді, «Инватакси» қызметін 
алуға құжаттарды Әлеуметтік 
қыз меттер порталы арқылы 
рәсім деуге бағытталған. Сон
дайақ, еңбек ардагер лері нің 
қатарына жасы немесе еңбек 
еткен жылдары бойынша 
зей нет ақы төлем дерін алушы
ларды, КСРО немесе ҚР 
орденмедальдарымен ма ра 
патталған, құрметті атақ   тарына 
ие болған, ҚР Құр мет грамо-
тасымен, ве домс  тволық наг
радаларымен марапатталған 
азаматтарды енгізу ұсы нылды. 
Жаңа нормалардың қа был
дануы ел Президенті Қасым
Жомарт Тоқаев алға қойған 

міндет терді шешудегі қадам 
екенін атап өткен жөн. 

– Заңнамадағы жаңашыл
дық тарға жеке тоқталып 
өтсеңіз?

– Біріншіден, жаңа жоба 
аясында мүгедектіктің себе
біне қарамастан, I топтағы 
мүгедектігі бар адамдарға 
күтім жасайтын азаматтарға 
мем лекеттік жәрдемақы 
ен   гі  зі  леді. Елімізде күтім 
жәр    дем   ақы сымен де, жеке 
көмек    шінің қызметтерімен 
де қам тыл маған, бірақ тұ
рақты күтімді қажет ететін 
І топ тағы мүгедектер бар. 
Олар  ға көбінесе жұмыс іс
теу ге мүм кіндігі жоқ жақын 
туыс тары күтім жасайды. 
Енді осы жәр демақы мен 
рес публика бойынша күтім 
жасай тын 24 мыңнан астам 
адам қамтылатын болады. 
Оның мөлшері 48 мың теңгені 
құрай ды. 

Сондайақ, медици налық
әлеу меттік көрсеті лімдер не  
гі зінде қажет тілік дәре же  сін 
ескере отырып, жеке кө  мек
шінің қызмет терін көр сету 
тетігі өзгеретін болады.

– Мүгедек балалар мен 
осындай ерекше балалары 
бар отбасылар үшін қандай 
әлеуметтік қолдау шаралары 
қарастырылған?

– Алдағы уақытта 7 жастан 
16 жасқа дейінгі балаларды 
өмір сүру мен денсаулығына 
байланысты  мүгедектік топ-
тары бойынша бөлу көзделеді. 
Осы уақытқа дейін мүгедектігі 
бар балаларға функ цио налдық 
бұзушылық тар дың дәрежесін 
және бөгде адамның күтіміне 
мұқ  таждықты есепке алмай 

«мү гедек бала» санаты бел
гіленді. Ал, мүгедектікті 
топтарға бөлу 16 жастан 18 
жасқа дейін еді. 16 жасқа 
дейінгі балаларға бірдей 
жәрдемақы та ғайындалды. 
Өйт кені, ден  сау  лығында ор-
таша дең  гей дегі өзгерістері 
бар ба лалар қоғаммен арала-
сып жүр және күтімді қажет 
етпейді. Сонымен қатар, елеу
лі және айқын бұзы лу лары 
бар мү гедек балалар тұ рақты 
күтімді талап етеді және 
көбінесе атааналардың бірі 
жұмыс істемейді.

Бұл шара балалар сырқа
тының ауырлық дәрежесіне 
бай ланысты жәрдемақы мөл     
шерін сара ланған түрде бел     
гі леу ге мүмкіндік береді. Жәр    
дем ақы мөлшері 16,7%тен 
37%ке дейін ұлғай тылады. 

Бұл шара республика 
бо йынша 30 мыңға жуық 
мү гедектігі бар баланы қам
тиды. Нәтижесінде, олар 
үшін жәрдемақы І топтағы
ларға 48023 теңгеден 65860 
теңгеге дейін, ІІ топтағыларға 
48023 теңгеден 54541 теңгеге 
дейін, ІІІ топтағыларға 41163 
теңгеден 48023 теңгеге дейін 
ұлғаяды.

Бұл норма Байқоңырда 
тұратын мүгедек балаларға 
берілетін арнаулы мем ле
кеттік жәрдемақы мөлше ріне 
де оң әсерін тигізеді. Атап 
айтқанда, Ресей Федера
циясының заңнамасы бойын-
ша зейнетақы, ал Қазақстан 
заңнамасы бойынша арнайы 
мемлекеттік жәрдемақы та
ғайындалады.

Сонымен қатар, мүгедек 
балаға күтім жасау мерзімі 
16 жастан 18 жасқа дейін 
ұзартылды. Бұл норма жас 
топтарының өзгеруіне байла-
нысты енгізілді. Бұдан басқа,  
жасына байланыс ты зейнетақы 
төлемдері мен базалық зей
нетақы тағайындау кезінде оң 
әсерін тигізеді.

Кәмелеттік жасқа толған
нан кейін мүгедек балаларды 
тәрбиелеп отырған отба
сылардың тұрғын үй алу кезегі 
сақталады. Бүгінде тұрғын үй 
алмаған мұндай отбасылар «І 
немесе ІІ топтағы мүгедектер» 

санаты бойынша кезекке қайта 
тұруға мәжбүр. Республикада 
шамамен 94 мың мүгедек бала 
бар және әрбір бесінші отбасы 
баспанаға мұқтаж.

Сондайақ, мүгедектігі 
және асыраушысынан айы
рылу жағдайы бойынша 
Мем лекеттік әлеуметтік жәр
демақыларды бір мезгілде алу 
құқығы берілді. Қазіргі уақытта 
мұндай балаларға таңдау 
бойынша жәрдемақының 
бір ғана түрі тағайындалады. 
Жаңа шара асыраушысынан 
айы  рылған және ерекше бала-
лары бар отбасылардың табыс 
дең гейін арттыруға мүмкіндік 
береді. Республикада екі мың
нан астам бала мүгедектігі 
бо йынша жәрдемақымен тең 
жағ дайда асы раушысынан 
айы  рылу жағ дайы бойынша 
жәр дем  ақы ала алады.

Халықаралық тәжірибені 
ескере отырып, жаңа жоба 
аясында 2023 жылдан бастап 
мүгедек адамдарды жұмысқа 
орналастыру жөніндегі кво-
таны орындамайтын жұмыс 
берушілердің өтемақы жар
наларын төлеуді енгізу ұсы
нылды. Бүгінде еліміздегі 
барлық мүгедектердің 60,4 
проценті еңбекке жарамды, 
оның 20 проценті ғана жұмыс 
істейді. Оң нәтиже болған 
жағдайда 2025 жылға қарай 
мүгедектігі бар адамдардың 
жұмыспен қамтылғандар үле
сін 30  процентке дейін арт
тыру жоспарлануда.

Жалпы, Заң жобасында 
баяндалған нормалар мүге
дектерді әлеуметтік қол дау, 
атаулы әлеуметтік көмек 
және зейнетақымен қамсыз
дандыру мәселелерін қоса 
алғанда, базалық әлеуметтік 
кепіл діктерді қамтамасыз 
етудің өзекті мәселелерін 
көр сетеді. Заң жобасын 
қабыл дау бюджет қаражатын 
қо сымша бөлуді талап ет пейді. 
Шығын нормалары 20212023 
жылдарға бөлін ген қаражат – 
55,4 млрд теңге шеңберінде 
іске асырылатын болады.

Әңгімелескен
Айдана ЖҰМАДИНОВА,

«Сыр бойы»

Қолдау шаралары 
күшейтіледі

Мүмкіндігі шектеулі жан дардың құқығын қорғау, 
тұрмыс сапасын жақсарту мақсатында жаңа бастамалар 
жүзеге асуда. Соның айқын дәлелі Еңбек және халықты 
әлеуметтік қор ғау министрлігі Парламент Мәжілісінің 
қарауына «Қа зақстан Республикасының кей бір 
заңнамалық актілеріне азаматтардың жекелеген санат
тарын әлеуметтік қор ғау мәселелері бойынша өзгерістер 
мен толықтырулар енгізу туралы» Заң жобасын енгізді. 

Заңнамалық базадағы жаңалықтар туралы облыс тық 
жұмыспен қамтуды үй лестіру және әлеуметтік бағ
дарламалар басқармасы басшысының орынбасары Айгүл 
Ибраевамен сұх баттастық.

Масылдық 
мұратқа
жеткізбейді

Облыста қайырымдылық 
шараларын қолға алған 
қоғамдық ұйымдар жетерлік. 
Солардың бірі – «Еларай» 
қоғамдық қоры.  Қор 
2015 жылы жұ мысын бас
тады, жетекшісі – Асхат 
Байдәулетов.  

Сара АДАЙБАЕВА,
«Сыр бойы»Sb

«Байлығым – балаларым»

Күлжаһан апаның жасы 
жетпістен асты. Тәжібек 
ағамен жарты ғасыр бұрын 
бас құрап, отау тікті. Ол кезде 
жасы жиырмаға да толмаған 
еді. Бір ауылда туыпөскен 
екеуінің арасындағы сезім 
оты мейірім мен махаб бат
тың бастауы болды. Ал кейін 
сыйластық орнаған отбасы  
бақыт пен бе рекенің орда-
сына айналды. Балаларының 
алдының жасы қазірде елу-
ге таяп қалды. Үлкен ұлы 
Съезбек білім саласында 
еңбек етіп жүр. Қыздары 
Алтынай, Жұлдызай, Жа-
нат пен Айнұрды құтты 
ұясына қондырып, перзент 
алдындағы парыздарын 
өтеді. Ал қолындағы кенжесі 
Алмас пен кіші келін 
үлкендердің қасқабағына 
қарап, шәйсуын беріп, ба-
тасын алып отыр. 

– Тұңғышымыз – кемпір
шалдың баласы. Атаенем 
өте жақсы адамдар еді. Бала 
бағуда қиындық болған 
жоқ. Сол кісілерге сеніп 
қалдырып, өзіміз алаңсыз 
жұмыс істедік. Жасы кел-
ген адамға жылы қабақтан 
басқа ештеңе керегі жоқ. Біз 
де ұлымыз бен келінімізден 
соны ғана күтеміз, – дейді 
«Күміс алқа» иегері. 

Кейіпкерімізден «міне
зіміз жараспады» деп ажы
расуға дайын тұратын жас 
жұбайларға кеңес сұрадық. 

– Кейбір келіншектер 
ерінің айтқанына көнгісі 
келмейді. Өйткені өзі бір
дей табыс тауып отыр. Ер 
адам да үй шаруасында 
әйеліне қолғабыс жаса-
са, одан кеміп қалмайды. 
Бұл жерде, ең бас тысы, 
екеудің бірі кешірімді бо-

луы керек. Сонда жұбай
лардың жарастығына, сый
ластығына сызат түспейді, 
– дейді ол. 

Құралай Қазтайқызы 
сая  лы бәйтеректей өркен 
жай  ған шаңыраққа он бес 
жыл бұрын келін боп түсті. 
Осы әулеттің өмір салты-
на әб ден сіңіскен ол ата

енесін жоғары бағалайды. 
– Алты баласын бөліп 

жармайды, ешбірімізден 
ме йі рімін, жылуын аяған 
емес. «Қарты бардың қа
зы насы бар» дейді. Ол кісі
лердің мінезі жайлы бол
ғасын шығар, қараша ңы
рақтан қонақ арылмайды, 
– дейді ол.

Қызылордалық алтын құрсақты ана Күлжаһан 
Есмағанбетова бақытым да, байлығым да – бала
ларым деп есептейді. Жолдасы Тәжібек Ахметов
пен бірге ұлқыздарының, одан өрбіген ұрпақтың 
қызығына кенеліп отыр. 

Назерке САНИЯЗОВА,
«Сыр бойы»Sb

ТӘРБИЕ

Бүгінгі күні партияның аймақтық 
және аумақтық филиалдарында 
облыс, қала, аудан әкімдері мен 
олардың орынбасарлары, басқарма, 
бөлім басшылары, облыстық, аудан
дық депутаттық фракция мүше лері, 
филиал төрағаларының орынбасар-
лары бекітілген кестеге сәйкес аза-
маттарды жеке мәселелері бойын-
ша қабылдап келеді. Сонымен қатар 
облыс, қала, аудан прокурорлары 
мен Әділет департаменті басшы-
сы және т.б. құқық қорғау органда-
ры жетекшілері де тұрақты түрде 

азаматтарды қабылдау жүргізуде.  
Мәселен, жыл басынан бүгінгі күнге 
дейін барлық қоғамдық қабылдау 
бөлмелеріне 635 азамат  өтінішпен 
келіп, олардың 45 пайызы оң шешімін 
тапса, қалған азаматтарға  құқықтық 
кеңестер берілді. Жеке және заңды 
тұлғалардың өтініштерін қарау тәртібі 
бойынша 47 азаматтың  өтініші зер
деленіп жатыр. Бұл  – халықтың пар
тияға деген үлкен сенімі деп білеміз.

Осы орайда партияның қоғамдық 
қабылдау бөлмелерінде аптасына 5 
күн, екі мезгіл азаматтарды қабылдау 

өткізілетіндігін және қабыл дау шы 
лардың қызметі, атыжөні алдын 
– ала партияның әлеуметтік желі
лер дегі ресми парақшаларында  ха-
барландыру ретінде жарияланып 
отыратындығын жеткіземіз. Сонымен 
қатар, депутат тардың қабыл  дауы 
мекенжәй бойынша деген ереже жоқ. 
Кез кел ген азамат мәселесін келіп 
жет кізуіне болатындығын назарға са-
ламыз. Тұрғындар өтініштері жазбаша 
берілген жағдайда ол арнайы тіркеуге 
алынып, өтініш иесіне арнайы талон 
беріледі. 

Қоғам тынысындағы қайбір мә
селе болмасын партия назарға алып 
отыр. Сонымен бірге қазіргі эпиде
миологиялық жағдай ескеріліп он-
лайн форматта да қабылдаулар ұйым
дастырылуда.

«Nur Otan» партиясы 
облыстық филиалының

баспасөз қызметі

Жұмыс жүйелі жүргізілуде
Партияның негізгі міндеттерінің бірі – азаматтардың 

өтініштері мен тілектерін сапалы қарауды қамтамасыз 
ету. Осы орайда Партия басшылығы алғашқы күннен өз 
алдына халықтың көкейіндегі проблемаларды шешудің 
тиімді жүйесін жасау және барлық жерде партияның 
қоғамдық қабылдау бөлмелерінің жұмысын күшейту 
мақсатында аса зор жауапты міндеттер қойды. 

ALTYN
tin Бүгінде халық шығармашылығын 

дамыту және мәдени-продюсерлік 
ор талығы болып аталатын өнер ор-
дасында 5 бөлім, 4 халықтық ұжым 
ең бек етеді. «Сыр сұлуы», «Нұргүл» 
халық ән-би ан самбльдері, халықтық 
фотостудия, ки ностудия және бала-
лар студиясы жұмыс жасайды. Олар 
– облыстық барлық мәдени шара-
ларына белсене қатысып қана қой-
май, халықтың ру хын көтеріп, өнер 
әлеміндегі жаңа есімдерді тәр биелеп 
шыға ратын ұлттық ұстахана.

Өткен жыл да ел мәдениетінде 
елеулі өз ге рістер мен айтулы жетіс-
тіктерге толы болды. Әлемде орын 
алған пандемиялық кезең мәде ниет 
саласына да оңай соқпады. Дегенмен, 
об лы сы мыздағы 174 мәдениет үйі мен 
клуб кә сіп  орындары жаңа жағдайға 
бейімделіп, тұр ғындарға мәдени қыз-
меттің қолжетімділігін арт тыра түсті.

Клуб мекемелерінің шығармашы-
лық жұмыс тар мен айналысуға жағдай 
жасау – аса ма ңызды мәселелердің 
бірі. Бұл тұрғыда мәдениет сала сы-
на деген облыс басшылығының қам-
қор лығы үзілген емес. Былтыр об-
лыс көлемінде 4 клуб ғимаратының 
құрылысы басталып, Қазалы ау даны 
Ақсуат ауылдық клубы пайдалануға 
берілді. Ал, Шиелі ауданындағы Жи-
деліарық ауылдық және Жаңақорған 
ауданындағы Шалқия кенттік, Қазалы 
аудандық мәдениет үйлерінің құры-
лысы бірінші тоқсанда аяқ тал мақ. 
Ай ма ғы мыз   да республикалық және 
жер  гі лікті бюд жеттерден оңтүстік ау-
дан  дар дағы 3 ауылдық клубқа қайта 
жаң  ғырту, күрделі жөн деу жұмыс-
тары, 16 клубқа жай жөндеу жұ мыс -
тары жүр гізілді. Өткен жылы бір қатар 
клуб кәсіпорындарының ма те риал -
дық-техникалық ба засы ны ғай  ты лып, 
компьютер, сахна киімі, театр крес-
лосы, дыбыс кү шейт кіш аппа ратура, 
музы калық аспап тар және кон церттік 
костюмдер, бас қа да қажет тіліктер 
алынды. Сон  дай-ақ, ру хани құн-
дылықтарды дамы ту мақса тында бір-
неше ақын-жазу шы  лардың кітаптары 
жарық көр ді. Ел көлеміндегі айтулы 
оқиғалар мен ұлы тұлғаларға арналып 
ұйымдас ты рылған 9186 мәдени-
көпшілік ша раға 1593040 көрермен 
қам тылды. Оның 7665-і онлайн 
режимінде өткізіліп, қа ралым саны 
1407506-ға дейін жетті. 

Облыс көлемінде жас таланттарды 
табу, олар дың шығармашылығын шың-
дау мақсатында 12 республи калық, 3 
аймақтық, 95 облыстық онлайн бай-
қау-фестивальдар ұйымдасты рылды.

Қазақтың ұлы ақыны Абай Құнан-
байұлының 175 жылдығы, ұлы ойшыл 
Әбу Насыр әл Фарабидің 1150 жыл-
дығы, Алтын орданың 750 жыл ды-
ғы, Ұлы Жеңістің 75 жылдығы сын ды 
айтулы оқиғалар жоғары дең гейде 
на сихатталды. Аймақтағы клуб меке-
мелері елдегі карантиндік шектеу   лер-
ге дер кезінде икемделіп, әлеу  мет-
тік желілерде және «Сыр шаңы   ра ғы» 
арнасында өңірімізден өт кен ба тырлар 
мен билердің, шешен дер мен жы  -
раулардың кәріқұлақ қария лардан 

жет кен әңгімелері мен кесімді 
шешімдері – «Бабалар тарауы», «Тау 
тұлға Тұр мағамбет», «Туған өлке – 
тұнған шежіре», «Тектіден қалған 
төре сөз», «Жерімнің аты – елімнің 
хаты» атты айдар ларымен оқырманға 
ұсынылды. Ұлттық өнер, салт-дәстүр, 
әдет-ғұрып, наным-сенімдердің мәнін 
ашып, мағынасын түсіндіретін «Алтын 
уық», «Бестің шайы», «Айтарым бар», 
«Халқым ның қазынасы», «Рухыңды 
көтерсін киелі жыр», «Жыр-жауһар»  
сияқты айдарлар тұрақты түрде жұмыс 
жасады. Сонымен қатар, дүниеден 
өткен өнер және мәдениет өкілдерінің 
өмірі мен шығармашылығын насихат-
тайтын «Сағынышқа айналған бей-
нең...», «Қа натты домбыра» жоба лары 
да кө рермен сұранысына ие болды, 
бұл жобалар биылғы жылы да өз 
жалғасын табады. 

Облыс клуб кәсіпорындары бо-
йын ша 854 үйірме бүгінде 10606 
өнер пазды қамтып отыр. Әлеуметтік 
же лілерде «Үйірме – өнер бастауы», 
«Өнерлі өрендер», «Ертегілер елінде» 
секілді айдарлармен түрлі жанр бо-
йынша онлайн сабақтар өткізіп, үйір-
ме мүшелерінің концерттік бағдар-
ламалары таратылып келеді. Осы 
уақыт ішінде шет елдерде және рес-
публика көлемінде өткен 45 халық-
а ралық конкурсқа өңіріміздің 180 
жас өнерпазы қатысып, 64-і бас жүл-
деге ие болды. Ал, республикалық 
70 конкурсқа қатысқан 950 талап-
кер дің 75-і бас жүлдені иеленді. Бұл 
жетістіктердің бастауында жүйелі ұй-
ым дастырылған үйірме жұмыста рының 
еңбегі жатыр.

Өңірімізде дәстүрлі өнердің жаңа 
толқынын қалыптастыруға нақты жұ-
мыстар жасалмақ. Осыған дәлел, ҚР 
Президенті Жолдауындағы тап сыр маға 
сәйкес, балалар үйірмесі жұмыс тары-
ның жандануы үшін биыл облыс көле-
мінде түрлі жанрдағы 62 үйірме ашу 
жос парланып отыр. 

2021 жыл мерейлі ме рекелерге 
толы айтулы кезең бол мақ. ҚР Тәу-
елсіздігінің 30 жыл ды ғын жоғары 
деңгейде атап өту дің маңыз дылығы 
тікелей ұлттық құн ды лықта ры-
мызды насихаттауға ба  ғыт талмақ. 
ҚР Президенті Қасым-Жомарт 
Тоқаевтың «Тәуел сіздік бәрі нен қым-
бат» мақаласы мәдениет са ла сын мін-
деттерін айқындап берді. 

Алаш қайраткерлерінің мұрасын, 
Желтоқсан оқиғасы қаһармандарының 
ерлігін кейінгі буынға насихаттау мен 
Семей полигонының жабылуына 30 
жыл толуына орай ел есіндегі ерлік-
терді елеусіз қалдырмай арнайы іс-
шаралар мен конкурс-фестивальдар 
ұйымдастыру қолға алынуда.  

Сыр өңірінің өнер тұғыры биіктеп, 
жаңа есімдермен толығуы жемісті 
жұмыстың нәтижесі мен алдағы 
міндеттің ауқымды бола бермегін 
айқындай түседі.

Жанат ҚҰРАМЫСОВА,
облыстық халық шығармашылығы 

және мәдени-продюссерлік 
орталығының директоры

Соңғы жылдары үнді, 
түрік, корей сериалдарынан 
көз ашпаған отандық арна-
лардың кемшіндігін «Youtu-
be» әлеу меттік желісі ақтап 
алғандай болды. Қазақ ті-
ліндегі телехикаялар то пыр-
лап шыға бастады. «Кө ке», 
«Үлкен үй», «Бір ке лін шек», 
«Көрімдік», «Асыл ар ман», 
«Жаным», «Құстар әні», 
«Қыз жолы» секілді теле-
фильмдер, сөз жоқ, қазақ 
ки но герлерінің намысты әрі 
же місті еңбектерін паш етті.

Өзім «Қыз жолы-2» те-
ле хикаясының 14 серия-
сын көріп шықтым. Әр се-
рия сы 45 минут көле мінде 
көрсетілетін хикая бастал-
ғаннан-ақ көрерменін пси-
хо логиялық иіріміне тарта 
жөнеледі. Апалы-сіңлілі үш 
қыздың тағдырын бейне-
лей  тін туынды бүгінгі қо ғам 
тамырын дөп басып, өмір де 
кездесетін сан алуан қи ын-
дықтарды қалай жеңу ке-
рек тігін көркем тәсілмен 
баян дай білген. Сөзі де, көзі 
де ыстық өз тіршілігің, өз 
ба уырларыңның басындағы 
оқиғалар жаныңды баурап, 
жүрегіңді қозғайды. Оларды 
жақсы көресің бе, жек кө-
ресің бе, «енесі тепкен тай-
дың бүйірі ауырмайды» де-
гендей, өз қазағың әйтеуір. 
Осындай сезім үстінде шет-
ел сериалдарындағы өзің 
білмейтін бөтен біреулердің 
ыстық-суығына күйіп жүр-
ге ніңді ойласаң, екі бетіңде 
ұяттың қаны ұйиды  екен.

Ал, «Кебенек» деп ата-
латын телехикаяны көріп, 

баяғы үнді фильмінде жылап 
отыратын кезіміз еске түсті. 
Өте шебер жасалған туынды. 
Кешегі кеңес өкіметі кезінде 
Ауған жеріндегі соғысқа ба-
ратын интернационалист 
жа   уынгер Жасұзақтың бас-
тан кешкендері – әр қазақ 
ба ла сына үлгі болатын ер лік 
іс. Мұнда саясат та, махаб бат 
та, ғадауат та бар. Тек кейіп-
керлердің сөзі осы күнгі тіл 
қолданысымызға кетіп қала 
береді. Мәселен, ол кезде 
қа зақ мектебіндегі балалар 
мұғалімді аты мен тегін қо-
сып орысша атаған жоқ 
– «апай», «ағай» деді. Ал, 
фи льмде басқаша. Сондай-
ақ, 1990 жылы әлі іргеміз 
кеңес өкіметінен ажырамай 
тұрғанда «сынып» сөзі тілдік 
қорымызға енбеп еді, ал, 
кинода балалар «класс» деп 
емес, «сынып» деп сөй лейді. 
Осындай аздаған кемші лік-
терді елемесек, қазақ кино-
герлеріне алғыстан өзге ай-
тарымыз жоқ.  

Өткен жылы «Астана ТВ» 
телеарнасы шамамен 50 се-
рияға жуықтайтын «Асыл 
ар  ман» телехикасын көр-
се   тілімге шы ғарды. «Асыл 
ар  надан» да отандық кино -
өнім дерінің біразын кө-
ріп үлгер дік. Дегенмен, 
мұ ның бәрі шетел кино шы -

тыр   мандарын ысырып шы -
ға руға қау қарсыз. Біздің 
көк   сеуіміз қазақ экра нында 
тек қазақ кинолары ғана тоқ  -
таусыз көрсетіліп тұрса дей-
міз. Өйт кені, «кино – өнердің 
ішіндегі ең ма ңыздысы» де-
мекші, ұрпақ мінезі нің кино 
арқылы қалыптасып оты-
ра ты нын заман дәлелдеді. 
Қа зіргі жасөспірім дердің 
ша  шын бояп, сырға тағуға 
әуес  тенуі, ал, қыздардың 
үн діге ұқсап, түрікке тән мі-
незге бой үйретуі киноның 
идеологиясы емей, не?

Біздің айтпағымыздың 
бас ты тақы рыбы киногерлер 
неге ауыз әдебиеті кейіп-
керлеріне, жалпы, батырлар 
тақы рыбына тәуекел ете 
алмай келеді? Әрине, оның 
басты себебі қаражат болар. 
Олай болмаған күнде қазақ 
кинотуындысын жасаушылар 
да, керемет әртістер де өз 
арамыздан табылады.

Елбасымыз «Рухани жаң-
ғыру» бағдар  ламасында не 
деді, «ұлттық болмы сы мызға 
оралмайынша мәңгілік ел 
бола алмаймыз» демеді ме? 
Ал, ұлттық бол мысымызды 
тап басып танытатын 
эпостық жырларымыз 
бен ауыз әде бие тіміз 
ки ноға ай нал  май-ақ 
қой ды («Ал дар көсе» 
есі ңізге түс   се, оның 
қа шан жа сал   ғанын да 
еске алар сыз).

Осындай өліараны 

пайдаланған арзан күл -
кі театрлар өнімі нің наны 
жү ріп тұр. Мә се лен, қазір 
«Youtube» арнасын ашып 
қал саңыз, алдыңыздан «Зың-
зың Күл паш» шыға келеді. 
Оған қоса «Күлкі базар» бар. 
Рас, бүгінгі көрерменнің көбі 
қысқа әрі мағыналы дүниені 
ұнатады, бұған сөзден терең 
астар іздемей-ақ, әйтеуір 
бетіңізді қимылдатсаңыз кү-
леді дегенді де қосамыз. 
Сол «Күлкі базарды» көр-
гендер біледі, «баланы ем-
шектен шығару», «көрші 
сө зінің орысшасы» жайлы 
қо йылымдарын біз талдап 
жазуға ұялып отырмыз. Ал, 
олар соны сөзбен, әртістікпен 
жеткізіп, миллиондаған 
жұрт қа таратып отыр. «Қар-
ғайын десем – жалғызым, 
қарғамайын десем – жал-
мауызым» дейді қазақ. Хал-
қымның осы сөзін киноға 
қатысты мен де қайталаймын.

Ал, оны осы сараптама 
сөзімнің қай тұсына апарып 
қою керек екенін оқырман 
өзі шешсін...

Сыр елінің рухани өмірі мен мәдени өрлеуіне алпыс жылдан астам 
тарихы бар Халық шығармашылығы орталығының қосқан үлесі орасан. 

Облыстың мәдениет пен өнеріндегі өрнекті жолын 1958 жылы Облыстық 
халық творчествосы үйі болып бастаған бұл мекеме алғашқы уақытта  

құрамында 3- 4 адамы бар мәдени-үгіт тобы ретінде еңбекші елді 
аралап жүріп өнер көрсеткен.

МӘДЕНИ ЖҰМЫСТАР 
МӘНІ – ӨМІРДІҢ ӨЗЕГІ

Қазақтың тұрақты сөз 
тір кестерін, мақал-мәтел де-
рін бұзып айтудан ау зы мыз 
қи саймайтын болды. Жа-
қын да әжептәуір аты белгілі 
қа лам гердің жаз басынан 
«Жа  ман бала әкесін есік ке 
сүй рейді, жақсы бала әке-
сін төрге сүйрейді» деген 
сөзді оқыдым. Ойпырмай, қа-
шаннан бері баласы әкесін 
сүйрейтін болған? Алдымен, 
осы ой келді басыма. Сосын 
мақалды ойша түзеттім. Оның 
дұрысы: «Жақсы әйел жаман 
еркектің басын төр ге сүйрейді, 
жаман әйел жақсы еркектің 
басын көрге сүйрейді». Біздің 
баяғыдан естіп келе жатқан 
мәтеліміз – бұл.

«Осы күнде қазақ ішінде 
«ісі білмес, кісі білер» де-
ген мақал шықты. Оның мә-
нісі: «ісіңнің түзулігінен 

жет пессің, кісіңнің амалшы, 
айлалылығынан жетер сің» 
де ген сөз». Абай дана үшін-
ші қарасөзінде осылай депті. 
Қарап отыр сам, өз ба сының 
бейіміне қарай ма қалды өз-
гертіп айтатындар баяғыдан 
бар екен.

Қазір «құлағыңа алтын 
сырға» деген тіркес жұрт-
тың назарын өзіне бұру мақ-
са тында қолданылып жүр, 
бас қаны былай қойған да, 
рес  публикалық тележүр гізу-
ші лердің бәрі солай айтады. 
Оның мағынасын білмей қол-
данып отырғанын өздері аң-
дамайды, әрине.

Кеше әріптесім Айнұр 
осы тақырыпты қозғап отыр-
ға нымда «алтын сырға» ту-
ралы тағы айтуымды өтінді. 
«Мен оны ломбардқа өткі-
зіп тынғанмын, қайта қоз-

ғамаймын», – дедім әзілдеп. 
Өйткені, осы тіркестің теріс 
мағынада, яғни, «есті, құла-
ғыңды тос» деген қалыпта 
айтылып жүргенін сынап, 
«Адасқан алтын сырға», 
«Әкім нің құлағына сырға тақ-
пайды» деген сияқты та қы-
рыптармен талай рет ма қала 
жаздым. Ешкім елең қыл мады, 
Алматы аспай-ақ қояйын, осы 
өзіміздің қызыл ордалықтар да 
е демеді. Оның шын мағынасы 
мен тұлғасы: «Жеңгемнің 
құла ғына алтын сырға, ағама 
айтар бұйымтайым бар еді» 
деген сөз. Бұл арқылы айтушы 
жеңгесіне құлағыңды жап деп 
тұр, біз аш деп адасып жүрміз 
ғой, адасып жүрміз...

Осы жақын арада қара-
пайым бір кісінің редакцияға 
жолдаған хаты нан «ішер 
асын жерге қояды» деген 

сөзді оқып, орнымнан тұрып 
кеттім. Не деген таза тіл, 
мен сол сөзді әлі күнге төл 
мағынасы бұзылмаған қал-
пында қолданатын адам ды 
тіпті әріптестерімнің ара сынан 
да таба алмай жүрген едім! 
Басқалар мұны «ішкен асын 
жерге қояды» деп қол данады. 
Қазақ ешқашан ма ғынасыз 
сөз айтпаған, айтса, Абай атам 
жазып отырғандай, сынға 
ұшы раған. Адам ішкен асын 
(ішіне түсіп кеткен асын) қалай 
жерге қояды? Ішер асын жерге 
қояды, ішкен асын тастайды, 
осы қарапайым логиканы ұғы-
ну соншалықты қиын да емес 
қой.

Бізді мың жылдан бері 
төрге сүйреп келе жатқан туған 
тілімізді есікке сүйремейікші, 
ағайын.

Дүйсенбек АЯШҰЛЫ

АПЫРАЙ, Ә!

Жалпы, балаға ат қою үлкен 
жауапкершілікті талап ететіні сөз-
сіз. Ата-ананың бала алдындағы 
үш міндетінің бірі жақсы ат қою 
екен. Қазақ халқы бұған ертеден 
аса мән бергенін білеміз. 

Ұлттық болмысты айқындай-
тын бірден-бір нәрсе ол – адам-
ның есімі. Мәселен, Ким, Ли, 
Пак, Чон, Югай, Хегай, Огайо 
десе, корей ұл тының өкілі еке-
нін біле қоямыз, сол секілді 
Ша миль, Рашид, Абу, Ибрагим, 
Давид десе, тау халық тарынан 
екенін түсінеміз. Ал хал  қы-

мыз ертеден ұл балаға ба тыр-
лық, байлық, парасаттылық, 
имандылық, елжандылықты бей-
нелейтін есім дерді көптеп қой-
ған. Мысалы, Абы лайхан, Әбіл-
қайыр, Қабанбай, Бө генбай, Абай, 
Ыбырай, Қажымұқан, онан бері-
ректегі Ерболат, Биболат, Дәулет, 
Сұлтанбек, Ерғали, Аман ғали, 
Ела  ман, Бақытбек, Батырбек, Ай-
дарбек деп кете береді. Қыз ба-
лаларға да әдемілікті, нәзіктікті, 
иба мен имандылықты, сұлулықты 
айшықтайтын аттар берген.  Атап 
айтқанда, Айсұлу, Күнсұлу, Нұр-

сұлу, Зере, Айша, Жібек, Тоғжан, 
Әйгерім, Салтанат, Сәуле, Айжан, 
Іңкәр, Көр кем, Айжамал, Нұр-
жамал есімдері – соның айғағы. 

Әрине, халқымызда балаға ат 
қоюда түрлі жағдайларға байла-
ныс тырып та жататыны бар. Мәсе-
лен, баласы тұрмай жүрген отбасы 
бол са, аңсап күткен сәбиі тұрсын, 
ар тынан ерсін, көз тимесін деген 
ырым мен Тұрсынбай, Тұрсынкүл, 
Із басар, Орынбасар, Ізінаш, Итем -
ген, Сүтемген, Иемберді, Қой-
сын, Елеусіз деп атаған. Ал кілең 
қыз бала дүниеге келсе, онан 
ке йін ұл тусын деген ырым мен 
Ұл бала, Ұлдана, Ұлтай, Ұлбол-
сын деп қойған.  Онан өзге, тү-
сінде аян беріп, сол арқылы да 
қойылатын есімдер бар. Сон дай-
ақ, ертеде халқымыз ба ла ның 
атын аптаның жеті күнімен бай-
ланыстырып та қойған. Қа зіргі 
Дүй сенбай, Сейсенбек, Сәрсен-
бек, Бейсенбектер мен Жұма-
байлар соның «жемісі». 

Өзімнің анамның есімі де қы-
зық жағдайда қойылыпты. Ол кез-
де қойшылар қыс қыстауда, жаз 
жай лауда жүреді ғой. Бала туса, 
метірке, яғни, баланың туу туралы 
куәлігі қазіргідей  перзентханадан 
шықпай жатып дайын болу қайда, 
бес-алты айлап, тіпті жылдап қол -
ға тимейді. Менің анамның да 
ме  тіркесін әкесі сондай бір сәті 
түскен күні алуға барады. Ба-
заркүл деп атап жүрген қызының 
атын АХАТ бөліміне барғанда 
қыр сық шалып, ұмытып қалады. 
Әрі ойланып, бері ойланып есіне 
түсіре алмайды. Сонда құжат 
толтырып отырған қыз: – Аға, 
мұның алдында бала ңыз бар ма? 
деп сұрайды. 

– Бар.
– Аты кім?
– Алтынбек.
– Онда мұның аты Алтынкүл 

болсын!
Осылайша менің анамның аты 

Алтынкүл болып шыға келеді.

Қазір мұндай есімдердің 
қ йыл май кеткені қашан. «За-
манына қарай амалы»  де мекші, 
балаға ат қоюда бүгінде арабша, 
түрікше, яғ ни, өзге ұлт тардың 
есім деріне үйір болып жат қан-
даймыз. Қазіргі ба лалар дың есім-
дерін естігенде заты мыз қазақ, 
атымыз басқа бо лып бара ма 
деп ойлайсың. «Ба  лаларымызға 
қандай есімдер көптеп беріліп 
жатыр?» деген сұ рақ  пен қалалық 
АХАТ бөлі міне ха барластық. Ста-
тист маман Жұлды зай Рысбаева 
кейінгі жылдары араб ша, әсі-
ресе, Құран кітаптан алын ған 
есімдердің көп теп қойы лып жат -
қанын, сонымен қатар түрік есім-
дерінің берілуі белең алып отыр-
ғанын айтты. 

– Кейінгі кезде арабша, яғни, 
Құран кітаптан алынған есім дер 
көптеп берілуде. Мысалы, Нұр-
мұ хаммед, Дінмұхаммед, Аюб, 
Кәусар, Раяна, Медина, Рамадан, 
Мұхаммед есімдері жиі кездесіп 

отыр. Соны мен бірге түрік есім-
дерін беру бе лең алуда. Атап 
айтқанда, қыз балаларға Айлин, 
Айлана, Мелек, Милана, София 
секілді есімдер жиі қойылуда. 
Былтыр бір қазақ отбасы қыз-
дарын Джульетта деп атады. 
Өйткені, әкесінің аты Ромео екен. 
Осылайша Джульетта Ромеоқызы 
деп құжат бердік. 2019 жылы бір 
отбасы қыздарына «Гаухар, Алтын 
атты қыздар бар, біз Бриллиант 
деген ерекше есім береміз» деп 
Бриллиант қойғаны бар.  Былтыр 
бір қазақ қызының есімі Изаура 
болды.  Биыл Айым деген есім жиі 
қойылып жатыр. Әлинұр, Нұрәли, 
Ай сұл  тан, Сұлтанәли есімдері де 
жиі кездеседі, – деді ол. 

Сонымен қатар ол бір балаға 
екі адамның есімін беретіндер де 
бар екенін айтады. 

Жоғарыда айтып өткеніміздей, 
адамның аты оның ұлттық болмы-
сынан да хабар береді. Сіз қалай 
ойлайсыз?

АТЫМЫЗ ЗАТЫМЫЗҒА САЙ МА?

КІМ КІМДІ СҮЙРЕЙДІ?

Есім адамның тағдырына, болмысына әсер ете ме деген 
сауал төңірегінде ғалымдар XX ғасырдан бері зерттеулер 
жүргізіп келеді. Соның негізінде адам есімдерін зерттейтін 
антропонимика ғылымы пайда болған. Ғалымдардың 
зерттеуінше, адам аты оның өміріне айтарлықтай әсер етеді 
екен, баланы неғұрлым көркем есімдермен атаған сайын, тұла-
бойы да соған сәйкес көркемделе түседі дейді.

Айнұр БАТТАЛОВА,
«Сыр бойы»Sb

КИНО – ТӘРБИЕ

1-бет

АҚЫН ДЕГЕН...
Ақын деген...
 Адамдар – алаңғасар,
Аралассаң олармен, 
Бағаң да асар!
Араласа алмайсың, 

ақындармен,
Арам ойың болса егер, 
Санаңда сәл...

Ақын деген...
Адамдар – әпенділеу,
Оларменен,
Анаң да Әкең біреу!
Ақымақтың айтқан 

бір сөзі шығар,
«Ақындарды қоғамға 

қатерлі» деу?..

Ақын деген...
Адамдар – патша көңіл,
Тебіренсе, 
Тіл бітер тасқа кебір,
Болмысы бар,
Ақ пейіл, ағыл-тегіл,
Бұрқырап ой жататын 

баста небір!
Ақын деген...
Осындай  жаратылыс,
Өзгермейді ол, 
Өзгеріп жатса да ӨМІР...

***
Періште болып туылып,
Пенде боп көктен 

қуылғам.
Ақ жауынменен жуынып,
Адамдығымды ұғынғам...

Дертім де шығар өзімнің,
Дейсің бе енді күнәһар?..
Жалыны сол бір сезімнің,
Жанымды қалай 

шыдатар?..
Бақытым әлде сорымнан,
Белгісіз қалай болмағы?..
Тайдырған тура 

жолымнан,
Махаббат еді ол-дағы...

Жер бетін жүру 
мекендеп,

Бұйрығы болған 
Құдайдың!

Бір бақытына жетем деп,
Мың сынағына 

шыдаймын...

ӨЗІҢ БІЛ...
Мейлі, маған... 
Сенбейсің, сенесің бе?
Бөлмейсің бе, көңіліңді, 

бөлесің бе?
Жеңілесің, жоқ әлде 

жеңесің бе? 
Жарайды, құлқым да 

жоқ егесуге, 

Аласым да жоқ менің,
бересім де...

Биікпісің?..
Бағыңнан көресің де. 
Төменбісің?..
Хақым жоқ теңесуге. 
Өзімсініп төріңді

бересің бе?
Өзегіме, өзің біл,

тебесің бе?..

Келісімге келмейсің,
келесің бе?..

Кем-кетігін сөзімнің 
тересің бе?

Өзге жол жоқ,
Көнбейсің, 

көнесің бе?
Бір келеміз өмірдің

кемесінде...

КӨКТЕМ
Көк жүзіне көтерілді 

Күн күліп,
Жер – Ананың жүзі 

жайнап, құлпырып.
Бесігінде балбыраған 

жас сәби,
Табиғатқа тамсанады 

ұмтылып.

Өмірінің танып-біліп 
қыр-сырын,

Тәңірінің қабыл алған 
тылсымын.

Үмітінің жібін үзбей, 
ширатып,

Әжей үнсіз иіреді 
ұршығын...

Кәрі ағаштың тұла бойы 
түршігіп,

Күрсінеді, көз жасына 
тұншығып.

Тарам-тарам тамырынан 
бүр жарған,

Тағдырына талпынады 
бір шыбық...

Көк Тәңірге жасағандай 
құлшылық,

Жазира бел жайқалады 
гүл шығып.

Міне, солай алмасады 
бұл өмір,

Міне, солай жалғасады 
тіршілік!..

КҮЛІП ҚАРАП
Мен-дағы көгершін ем 

сынық қанат,
Сынына алған дүние – 

суық қабақ.
Сескенетін мен емес 

қабағыңнан,

Күліп қарап келемін, 
күліп қарап!

Жалғаншы дәулетіңе 
құнықпағам,

Жамандықты жаныма 
жуытпағам.

Көңілімді кей-кейде 
бұлт торласа,

Күннің қайта шығарын 
ұмытпағам!

Ұлылықты әрдайым 
ұлықтаған,

Жырларымды тыңдайды 
тынып, далам!

Әзірейіл келсе де 
әне-міне,

Уәжін айта алмайды 
бұрып маған!..

Күннің көзі түспеген, 
жылытпаған,

Көлеңкеде өмірді сүріп 
бағам.

Көз ұшында көлбеген 
арманыма,

Алшаң басып, осылай 
күліп барам!

Күліп барам!

ЖАС ДӘУРЕН...
Жұпарын сезінгенде 

құба белдің,
Шылбырын босаттым да 

«құлагердің».
Көк шалғынға көсіле 

құлай кетіп,
Көңілім шалқып, көзімді 

жұма бердім.

Шайдай ашық аспан да 
шырайланып,

Қиял құс құшағыма 
құлайды анық.

Аптығы басылмаған 
асау сезім

Шідерін үзетіндей 
шыр айналып.

Құба бел, көзді арбап, 
құбыласың,

Шаттығыңның таратып 
шұғыласын.

Қайран уақыт, сағымдай 
сырғып өткен,

Сол күндердің сағыныш 
мұңы басым...

Жас дәурен, асығымның 
алшысындай,

Жалынды, жарқын сәттің 
жаршысындай.

Құба бел, көз ұшында 
қала бердің,

Мөлт еткен сезімімнің 
тамшысындай...

Сыр өңірі ғана емес, елі міздегі 
ойлы оқырман атау лыға шығармалары 
етене та ныс ақын Ғазиза Әбілданың 
тұңғыш өлеңдер жинағы «Таң сәрі» 
атауымен 2011 жы лы жарық көрген. 
«Сезім се руен» – оқырманға жол тар-
тып отырған екінші кітап.

Жиында облыстық мәде ниет 
бас  қармасы басшысы ның орынба-
сары Нұршат Нау  рыз баева авторға 
шы ғар ма шылық табыс тілеп, ақын 
өлеңдері сыршылдықтан, ма хаббатқа 
деген сенімнен тұ ратынын атап өтті. 
Сонымен қатар ақын Қатира Жә-
ленова: «Сыр өңірі таланттан кенде 
емес. Солардың бірегейі – Ғазиза 
сіңілім» деп ыстық ықы ласын білдірді.

Мұнан соң Қорқыт ата атын дағы 
Қызылорда универ си тетінің до цен-
ті, филология ғылым да рының кан-
дидаты Айман Айтбаева қаламгер 
шы ғармашылығы жа йында баяндама 
жасап, «ақын ның бес пары зын бір 

өлеңнің қалыбына сыйғы за білген 
лирик ақын» деп бағалады. Сондай-
ақ, ақын Дүйсенбек Аяшұлы жаңа ту-
ындымен қауышып отыр ған оқырман 
қауымды құт тық тап, лебізін өлеңмен 
жет кізді. Өз кезегінде автор өлең өл-
кесіне алғаш қадам бас тырып, қолдау 
білдірген аға бу ын ға ағынан жарылып 
алғыс біл дірді.

Халықаралық «Алаш» әде би 
сыйлығының иегері Қатира Жәленова, 
ҚР Жазушылар ода ғының мүшесі, 
ақын То лы бай Абылаев жинақтың 
тұ  саукесер рәсімін жасады. Іс-шара 
соңында студент жас тар ақын өлең-
дерін жатқа оқыды.

Осы кеште ақынның “Махаббат 
деген осы ма?” атты өлеңіне Алтын 
Бекенова жазған ән тыңдарманға жол 
тартты.

Төменде ақын шығармашылығынан 
бірнеше туындыны жариялап отырмыз.

ТҰСАУКЕСЕР

Ә.Тәжібаев атындағы облыстық кітапханада Қазақстан Жазушылар 
одағының мүшесі, ақын Ғазиза Әбілданың «Сезім серуен» атты жыр 
жинағының тұсаукесері өтті. Облыстық мәдениет, архивтер және 
құжаттама басқармасы ұйымдастырған іс-шараға өңірімізге белгілі 
қаламгерлер қатысты. Тұсаукесер жиынын облыстық кітапхана 
директоры, тарих ғылымдарының кандидаты Нұрлыбек Мыңжас 
жүргізді.

ҚР Мемлекеттік сыйлығының 
иегері Күләш Ахметова да өз өле-
ңінде: «Ар-намыс сынға түсер 
ме зеттерде, қазақтың жігітінен 
қы зы мықты!» деп осы ойды 
одан әрі нықтап шегелей түседі. 
Міне, осындай талай шайырдың 
шабытына тамызық болып, жырмен 
өрілген оның өнегелі өмірі тас 
жарып шыққан еңлікгүлмен өзек-
тес десем, еш қателеспеймін. Өйт-
кені, осыдан отыз жыл бұрын ел тә-
уелсіздігімен ілесе келген жабайы 
нарықты ырыққа көндіру, өтпелі 
кезеңнің бар тауқыметін елмен 
бірге көтерісу алғашқы әкімдердің 
қайсысына да оңайға түскен жоқ. 
Ал, сол алғашқылардың бірі нә-
зік жанды әйел затынан шықса, 
қалайша ол шайырлар жазған жыр-
дастандарға тамызық болмасқа? 
Болғанда қандай!

Алдымен Тереңөзек ауданын, 
кейінірек Сырдария ауданының 
басым бөлігін қосып бас қар ған 
Алмагүл Божановамен та  ны суы-
мыздың өзі қызық бір хи  каят. 
Бұдан біраз жыл бұрын рес пуб-
ликалық басылымдардың бі рінде 
жарық көрген өз жазбамнан аздап 
үзінді келтіре кетейін. 

«...1985 жылдың наурыз ай-
ында Қайырбек Асанов, Күләш 
Ахметова үшеуміз Алматыдан ар-
найы шығармашылық сапармен 
Қызылорда облысы Тереңөзек (қа-
зіргі Сырдария) ауданына бардық. 
Біздің шаруамыз сол кезеңдегі 
идеологиялық хатшыларсыз біт-
пеу  ші еді ғой. Тереңөзек ау даны -
ның идео логиялық хатшысы өзі міз 
құрал пылас, қасы-көзі қиыл ған 
әдемі қыз Алмагүл Божанова 
екен. Мінезі ашық, сөзге шешен, 
ұстамды да инабатты жан.

Әдетте, жолсапар кезінде есте 
қаларлық жайттар жиі ұшырасады 
емес пе? Біз де сол дарияның ар-
ғы бетінде орналасқан «Шаған» 
ауылына барарда осындай бір 
уақиғаның куәсі болдық.

– Шағанға ертерек жетіп, бір 
жиынға қатысуым керек еді. Ел-
жұрт текке тосып қалмасын, мен 
мынау мұздың үстімен төтелеп 
тартсам деймін. Хатшы қыз көз 
алдымызда көк мұз құрсанып жат-
қан дарияға иек қақты. – Қай сы-
ңыз бар маған ілесіп жолсерік бо-
ла тұғын?

Мұны естіген біз ыршып түстік. 
Ойбай-ау, анау көбесі сөгіле бас-
таған мұзыңыз аяқ астынан опы-
рылып түссе, ойранымыз шық па-
сына кім кепіл?

– «Сақтықта қорлық жоқ». Одан 
да айналма көпірмен өтейік... Сіз 
де басыңызды қатерге тікпеңіз! – 
дестік.

– Жоқ, болмайды!
Кесімді сөзін айтқан хатшы қыз 

бәріміздің көз алдымызда жанын 
жалдап, «темір тұлпарын» көк 
тайғақ мұзға салып кете барды... 
Ал, біз басқа бір көлік тауып, көрші 
аудандағы көпірге қарай тартып 
кеттік. Жүріп келеміз, жүріп келе-
міз... Көпірі құрғыр, жеткізер емес! 
Аздан соң көктемгі жаңбыр сір-
кіреп, жол дымқылдана бастады. 
Биязы мінезді Күләш ақын жол-
жөнекей «жолбарыс жүректі хатшы 
қыз көк тайғақ мұзбен кетті, қоян 
жүректі ақындар жолы дымқыл 
сызбен кетті» деп даусын соза 
мақамдап, әзіл сөзбен түйреуге 
кірісті. Күлекеңнің әдемі әзілін 
со заматта іліп әкетіп: «Қайдасың, 
көпір, қайдасың? Көреміз қашан 
пайдасын?» деймін мен де әндете 
сөйлеп. Сөйтіп әзіл-қалжыңымыз 
жараса жол қысқартып жеттік-ау, 
әйтеуір, «Шағанға»...

Хатшы қыз өз жұмысын тын-
дырып, жұртпен бірге бізді тосып 
отыр.

– Апыр-ай, амансыз ба? – 
дейміз жамырай сөйлеп. – Осында 
жеткенше, сіздің тілеуіңізді тілеп 
келдік уайымдап...

– Бұл біз үшін үйреншікті жайт 
қой, – дейді ол әдемі жы миып қо-
йып. – Осылай уақыт үнем деме-
сек, шаруа бітуші ме еді?

Сол күні «Шаған» ауылында 
есте қаларлықтай ғажайып бір 
жыр кеші дүрілдеп өтті». («Егемен 
Қа зақстан», 18 қыркүйек, 2003 ж.)

Осындай бітім-болмысы бөлек, 
өзгеден оқшау жаратылған «нәзік 
жандылардың» бірі де бірегейі, 
Сыр жұртшылығымен бірге жаса-
сып келе жатқан Алмагүл Божан-
қызымен Қызылордаға қоныс 
ау дарып келгесін 1998 жылдың 

қо ңыр күзінде қайта жүздестік. 
Ай тулы драматург-жазушы Қалтай 
Мұхамеджанов ағамыз елге 70 
жылдық мерейтойын өткізуге келді. 
Қасында өзім ұзақ жылдар қызмет 
жасаған «Қазақстан телерадио-
кор порациясының» бұрынғы бас-
шылары Камал Смайылов пен 
Шерхан Мұртаза бар. Сыр бо йына 
Алатау көшіп келгендей әсер ле-
ніп тау тұлғалы ағалармен шұр-
қыраса табысып жатқан сәт еді. 
Нартай Бекежанов атындағы об-
лыстық театрдың іші ығы-жығы са-
пырылысып жатқан адамдар... Бір 
кездері өзім танысып-табысқан 
аяулы құрбым Алмагүлдің бейнесі 
жарқ ете қалсын көз алдымда. 
Сол баяғысынша әдемі қалпымен 
жылы жымиып қойып:

– Қатира, Сыр бойына орал-
ғаныңды естідім. Өзіңді қалай 
жолықтырам деп жүр едім. Бүгін 
басталып жатқан Қалағаңның тойы 
ертең өзінің туған ауылы «Шір-
кейліде» жалғасады, сен де соған 
келетін бол! – деді.

Шынында да, сол күннің 
ертесіне көрген жұрт алған әсерін 
айтып тауыса алмастай керемет бір 
той дүрілдеп өтті «Шіркейліде»... 
Бұдан кейін көп ұзамай қазақтың 
абыз-ақыны Ә.Тәжібаевтың 90 
жыл дық мерейтойына орай Те-
рең өзекте өткен еске алу кешін 
тамашаладық. Алматыдан арнайы 
келген қаламгерлердің де, жер-
гілікті тұрғындардың да шын ри-
за шылығын көзіміз көрді. Міне, 
осындай рухани іс-шаралар үс-
тінде әкім қыз бен ақын қыздың 
арасы жақындай түскендей бол ды. 
Бір айта кетерлігі, ол кісі – орыс 
тілі мен әдебиетінің, ал мен – 
қазақ тілі мен әдебиетінің мама-
нымыз. Жолығысқан сәттерде біз-
ді қызықтырар ортақ әңгіме де 
жетерлік еді. Әрине, әдебиет пен 
мәдениетке қатысты...

Кейінірек естіп-білгенім, Але-
кең М.Мәметова атындағы пед-
училищені (қазір колледж) бітіре 
салып, алғашқы қызметін «Шаған» 
ауылындағы балабақшаның мең-
герушілігінен бастап, әрі қарай 
мектеп директоры, Тереңөзек ау-
дандық комсомол комитетінің І 
хатшысы, аудандық партия ко-
митетінің идеологиялық хатшысы, 
аудандық атқару комитетінің төр-
ағасы қызметтерін абыроймен 
атқарған екен. Одан соң жеті 
жыл Сырдария ауданының әкімі 
болып істеген Алмагүл Божанқызы 
қызмет сатысында жоғарылап, об-
лыстық мәслихат хатшылығына 
дейін көтерілді.

Сөйтіп Қызылорда қаласында 
қызметін жалғастырған аяулы 
құр быммен тағдыр қайта қосты. 
Былайғы жұрт оны басшылық қыз-
метінде қоғам қайраткері ре тінде 
танып-білсе, мен ол кісі мен туған-
туыс, дос-жар орта сында тонның 
ішкі бауындай бо лып жарасып, 
жан байлығын те рең танып-білдім. 
Үлкен-кіші, бай-кедей демей елдің 
бәрімен ара ласып-құраласып жүр-
ген қара пайымдылығы мен адам-
гершілік қасиетін өз көзіммен кө-
ріп, талай куәсі болдым.

«Сүрінген жоқсың, бүлінген 
жоқ сың ешқашан, аша алмас еш-
кім сырыңды өзің ашпасаң» деп 
марқұм Рүстем Жанай досы айт-
пақшы, Алмагүл жеке басына қа-
тысты жайттарды көпке ашып 
көрсетпей, өз тағдырына ешкімді 
араластырмай, қайғы-шерін ішке 
жұтатын қайсар да намысты қыз 
болып шықты. Кекшіл емес. Өзіне 
тас атқандарды аспен ұрып, ке-
шіре салады.

Шынын айтсам, ұдайы ат үс-
тінде жүретін еркекшора қыздың 
үй тірлігіне еш ебі жоқ шығар деу-
ші едім, мықтап қателесіппін. Бір 
кісінің өзіне он кісіге жетерлік ас 
мәзірін әзірлеп дастарханға өз 
қолымен қойғанын көргенде, таң 
қалмасқа ылажыңыз жоқ. Шап-
шаңдығына көз ілеспейтін ыл дым-
жылдым қимылы тек Але кеңнің 
өзіне ғана тән болып көрінетін 
еді. Мезгілдің қай кезі болсын, осы 
әдетінен бір танбайды-ау! Сосын 
«өз үйімде отырмын ғой» деп 
босаңсымай, өзін әрдайым жинақы 
ұстайды. Үстіне киген халаты мен 
аяғындағы тәпішкесіне шейін әр-
түрлі әшекей бұйымдарымен әде-
мі үйлесім тауып тұратынын қай-
терсіз? Ал, үйінің іші қай кезде де 
тап-тұйнақтай таза, мұнтаздай боп 
тұрғаны... Тазалыққа ерекше мән 

беретіндігі байқалады. «Апыр-ай!» 
деймін іштей таңырқап, – осының 
бәріне ол кісі қалай үл гіреді екен?

Алекеңнің бір бөлмесіне орна-
ласқан жеке кітапхана қорының 
молдығын айтсаңызшы! Кәсіби жа-
зушыларыңнан ешбір кемдігі жоқ 
және оны жай бір көрме сияқты 
тұтынбайды. Сол кітаптардың бә-
рін түгел оқып шыққандығына 
еш күмәніңіз болмасын! Өйткені, 
әде биетке қатысты нәрселерді 
жі ліктей шағатыны бар майын та-
мызып отырып...

Алмагүл Божанқызы зейнет жа-
сына толып үлкен қызметтен босаса 
да, қол қусырып үйде отырып 
қалған жоқ. «Ұрпақтан – ұрпаққа» 
қоғамдық бірлестігінің төрайымы 
ретінде өзі ұйымдастырған небір 
өнегелі де ғибратты іс-шара лар-
дың басында жүр. «Өзінің өткен 
өмірі мен тарихи шежіресін тұтас 
мансұқтауға ешкімнің хақысы 
жоқ! Мен өткен өмірім мен өзім 
сүрген дәуірді мақтамаймын да 
дат тамаймын. Бар болғаны оның 
осал тұстары мен тозығын тастап, 
озығын жастарға үлгі етіп көр-
сеткім келеді» дейді Алекеңнің өзі. 
Орынды айтылған сөз. Осы «Ұр-
пақтан – ұрпаққа» бірлестігінің 
жұмысын жақсы жолға қоюмен 
қатар, қайраткер қыз қаламын 
қолға алып біраз дүниелер жазып 
тастапты. Атап айтсақ, соғыс және 
еңбек ардагері Жаңабай Азаматов 
жайлы «Аңыз, абыз адам», Еңбек 
ері Балдырған Мұстафаева жайлы 
«Елдің бағын жандырған ер Бал-
дырған» кітабы, сондай-ақ Ғани 
Мұратбаевтың салған ізін жалғап, 
өздерінің жалынды жастығын 
отан сүйгіштік, патриоттық идея-
ларға арнаған үзеңгілес достары 
мен аға-апалары жайлы түрлі де-
рек көздеріне сүйене отырып жаз-
ған «Ел ардақтылары», «Сенім», 
«Көпір», «Сырым мен шыным», 
«Сыр елім – жерұйығым» тағы 
бас қалары бар бас-аяғы он шақты 
кітаптың авторы болып үлгерген 
Алекең туралы айтсам, бұл да бір 
балықтан бұрын қолыңа қармақ 
ұстайтының сияқты қаншама де-
рек көздерін тірнектеп жиып-
теріп, елеп-екшеп қажетіңе жарата 
алатұғын тынымсыз ізденіс пен 
еңбектің нәтижесі ғой! Әсіресе, 
«Көпір» атты кітабынан алған 
әсерім ұшан-теңіз! Тамырын те-
рең нен тартып көп жайлардан 
мағлұмат беретін, барлық уақи-
ғасы шынайы өмірдің өзінен ойып 
алынған осы бір құнды дүние 
Тереңөзек өңірінің кішігірім ше-
жі ресі іспетті. Сондықтан ұзақ 
жылдар бойы көпірдің салын-
бауынан небір мехнат-бейнетті 
кешкен елдің ауыр жолын сол қал-
пында боямасыз жеткізе білген 
бұл кітапқа кейінірек жеке тақы-
рыппен қайта оралатын боламын.

«Сыр елім – жерұйығым» деп 
А.Божанқызы айтса, айтатынындай 
бар. Шынымен де, ол 1946 жыл-
дың 14 наурызында дүние есігін 
ашқалы бері өзінің «Сыр елі – 
жерұйығы», киелі топырағында 
өмір сүріп, еңбек етіп келеді. Оны 
туған жер – алтын бесігінен екі елі 
ажы ратпайтын ұлы күш – ағайын-
туыс, елге деген үлкен сүйіс-
пеншілік пен махаббат дер едім.

Алмагүл Божанқызының қай-
рат керлігі жайлы бұдан бұрын 
егжей-тегжейлі жазып, елмен бө-
ліскенмін. Бұ жолы оған қайта 
ора луды қажет етпедім. Себебі, 
көп шілік біле бермейтін басқа 
бір қасиеті, яғни қаламгерлігіне 
тоқ тауды жөн көрдім. Осыдан екі 
жылдай бұрын Қазақстан Жур-
налистер одағының мүшелігіне 
қа былданып, ол кісіге үлкен сенім 
жүктелді. Енді өзіммен әріптес 
ретінде, сол сенімнің үдесінен шы-
ғуына мен де тілекшімін! Соң ғы 
жылдары ол бұрын ешкімге аш-
паған сыр сандығын ашып, күн-
делік жазумен шұғылданып жүр. 
Сол күнделік арқылы әлі талай 
біз білмейтін сыры мен қырларын 
танитын боламыз деп үміттенемін. 
Әр бес жыл сайын қайта айналып 
соғатын мерейтойымен құттықтай 
отырып айтарымыз «Жазар кө-
бейсін, Сырдың еңлікгүлі – Алма-
гүл!»

Қатира ЖӘЛЕНОВА,
Халықаралық «Алаш» әдеби 

сыйлығының иегері

Көлгірлігің жоқ, өткірлігің от тұлғасың,
Пенделігің жоқ, қорғаштап жүрген бір басын.
Майдалығың жоқ, еркектен бетер ірісің,
Бітімің бөлек, сиректеу сенің тумысың.
Асаулау заман нарыққа құрық тастаған,
Екі қыз болса, қазақта соның бірісің!
Алмагүл Божанқызының өткен дәуірдегі комсомолдық 

жолдан бірге өткен үзеңгілес досы, марқұм Рүстем Жанай ақын 
көзі тірісінде осылай тау суындай екпіндеп, түйдек-түйдек жыр 
шумақтарымен әдемі сурет салыпты. Қайраткер қыздың қабілет-
қарымын, парасат-пайымын, тұлғалық болмыс-бітімін бұдан 
асырып қалай суреттеуге болады?! Оның бүкіл адами-азаматтық 
ұстыны мен кескін-келбеті, мінез-құлқы осы бір ғана шумақтың 
аясына сыйып кетіп тұрған жоқ па? Бұл – поэзия құдіреті!

ЖАН БАЙЛЫҒЫ –
ЖИҒАНЫ

Оқырман 
«Сезім 
серуенмен» 
сырласты

Назар

ҚР ҰлттыҚ Банктен №KZ01vg00000355 лицензиясы БеРілген

Бұл есім Сыр өңіріне, әсі
ре се, Қармақшы, Жалағаш ау
дан дарына жақсы таныс бо лу  ға 
тиіс. Өткен ғасырдың 6070жыл
дарында ол аталған ау  дан  дардың 
ауылдарында жиі бола  тын. 

Қызылдың қиясындағы, об  
лыс  тың ең шеткері ауы лы “Жа
ңа қала”, қазіргі Т.Көмек баев 
ау ы лында тұрақтап тұр маса да, 
аратұра келіп шар уашылық жұ
мыстарына ара ласып жүретін 
еді. Сол кез де біз бала едік. Ол 
ау ыл ға келгенде көшеде көре 
қалсақ, соңынан еріп, қызық тап 
жү ретініміз есімізде. Ол сон
да өзгелерден несімен ерек ше
ленетін? Неге біз үшін оны көру 
қызық  еді? Өйткені, ол қазақтан 
гөрі неміске кө бірек ұқсайтын. 
Немісті тек ки нодан ғана көріп 
жүр ген біздер үшін ол “тірі не
місті” көргенмен бір дей еді. Үл
кен дерден “ол плен де бол ған”, 
“неміс тердің армия сын  да ко
мандир болған”, “Түр  кіс тан ле
гионында бол ған” дей тін, бірін 
түсініп, бі ріне өре міз жетпейтін 
“бол  ған” дей  тіндер де бізді қы 
зық тыра түсетін. Ірі де несі, 
қашан көрсең де бойын тіптік 
ұстайтыны... сосын тү рік тақиясы 
(қазір біліп жа тыр мыз ғой солай 
дей тінін) және “гит леровский” 
мұр  ты таң ғалдыратын. Расы ке
рек, жанына жақын дауға қор қа
тынбыз. Қол беріп аман дас қан
амандаспа ғанымыз есім де жоқ. 

Ол сондай бір жұмбақ адам 
болатын. Кейін есейе келе, ол 
туралы “тұтқынға түскен қа зақ
тарды құтқарған”, “ату жаза сы
на кесілгенде орыстың бір пол
ковнигі “бұл советке қызмет 
іс те  ген адам” деп ату дан аман 
алып қалған” дейтін ақылға қо
нымды да, сондайақ,  “немістің 
самолетін тура Кремльдің қасына 
қонды рып, өзі Сталинге барып, 
мен осындай адаммын “депті” 
дей тін қоспасының көбігі көзге 
ұрып тұратын әңгіме лердің де 
сан алуанын естідік. 

Қазір соғыс жауынгерлері 
ту ралы мәліметтер ресейлік 

бір   неше сайттарда топтас ты
рылған. Сол сайттардан  бұ рынғы 
тұтқында болғандар, сонда қаза 
тапқандар жөнін де де деректерді 
табуға бо лады. Бірде есіме түсіп 
қарастырып көрсем еште ңе шық
пады. Ресейлік іздеу ші лердің 
бі рімен ақылдасып көрсем, ол 
ту ралы егер фа шистер жағында, 
яғ ни ле гионда болса, дерек та
бу дың қиындығын айтты. Со ны
мен, үміт үзілгендей де бол ған. 
Дегенмен, кейкейде  ғалам тор
дан атыжөнін іздестіріп қоя

тынмын.
Бірде... оның есімі жарқ ете 

қалды. Дереу әлгі сайтты ашып, 
ол туралы сонда жа зылған шағын 
өмірбаянды өзі ме көшіріп алдым. 
Бұл нақ ты дерек екені күмәнсіз. 
Сол деректерге қарағанда, Қа
ра ман Әлмаханов 1915 жылы 
Қармақшы ауданы К.Маркс 
кол хозында, №9 ауылда туған. 
Шиелі ауданы Бәйгеқұм ауыл 
сове тіне қарасты “Ортақ шыл” 
кол хо зындағы орталау мек тептің 
ди ректоры болған. 1939 жылғы 
қыр күйекте Ши елі аудандық 
әскери комис сариаты арқылы 
әскерге алын ған. Аға лейтенант. 
Белосток қа ласындағы 10 армия, 
5 кор пус, 130 артполкінде взвод 
ко мандирінің көмекшісі бо лып 
қызмет атқарған. 1941 жыл
ғы 13 шілдеде тұт қынға түс кен. 
Одан әрі қайда бол ғаны туралы 
мәліметті бір де ңені басқаша 
жазып қо яр  мын деген оймен 
орыс ті лінде қалай жазылса 
солай бергенді жөн көріп  отыр
мын. “Место нахождения в 
пле  ну: г. Белая Подляска, Дем
блин, Седлец, лагерь “Ос т виц” г. 
Бреслау, Варшава, г. Ва ломин, 
Яблоново, м. Ле гио ново (Поль
ша), г. Альби (Юж ная Франция), 
г. Вена (Австрия) г. Сангоданс, 
м. КалийВернет, рн Тарго (г. 
Лан немезан)”. Бар дерек осы. 
Ол тура лы материалдың то лық 
құ   жаттары сайтқа са лын баған.  
Бірақ, оған қатысты іс ма териал
дары сол сайтқа иелік ететін ме
кеменің архи вінде жатқаны анық.

Осы деректі көрген соң “мүм
кін тағы да бірдеңе та былып 
қалар ма екен?” деген оймен 
ғаламтордан ол кісі туралы жиірек 
іздестіре бас тадым. Бірақ... тіпті, 
кейін жо ғарыдағы мәліметтер 
де та былмай қалды. Сайтты жа
уып тастаған болу керек. Есе сіне, 
осыдан екі жылдай бұ рын “Жди 
меня” хабарына “Әкем Қараман 
Әлмахановты іздеймін” деген 
Раиса Коно пелько есімді әйелдің 
іздеу салғаны көзіме түсті. “Жди 
меня” өкінішке орай, бұл әй елдің 
қайдан екені туралы мәліметті 
жарияламапты. Со дан “Жди ме
няға” “Мен Р.Коно пельконың із
де ген адамын бі лемін” деген ма 
ғы нада хат жібердім элект ронды 
пошта арқылы. Ұялы бай ланыс 
теле фонымды да қал дырдым. 
Электронды пош таға еш хабар 
түспеді. Обалы не шік, ресейлік 
нөмірден бірекі рет қоңырау 
түсті. Бірақ, сол кезде телефон 
“мошенниктері” туралы сөз қы
зып тұрғандықтан көтер ме ген 
едім. Содан арада әжеп тәуір 
уақыт өткен соң “Жди меняға” 
“мен сіздерге хат жаздым, хабар 
болмады” десем, “сізге екі рет 
телефон шалған, көтермегенсіз” 
де ген жауап келді. Мұндай өкін
беспін. Сосын енді “Мен Қараман 
Әлма ха  нов деген әкесін іздеген 
Раиса Ко нопелько есімді әй елді 
іздеймін” деп өз атым нан хат 
жібердім. Арада ша малы уақыт 
өткен соң, менің мес сенджеріме 
Ирина Стан кевич есімді келіншек 
ха барласып,  өзінің Раиса Ко но
пельконың қызы екенін, “Жди 
меняға” мамасының ай туымен 
хат жазғанын айтты. Раиса 
Конопелько 1946 жылы туған. 
Ал, оның анасы, яғни, Қараман 
әкеміздің әйелі Со фия шешеміз 
2011 жылы қайтыс болып кетіпті. 
Сөйтіп, іздегеніміз табылды. 

Енді елден Қараман әке міздің 
туғантуысқандарына сұрау сала 
бастадым. Сөйтсем, ол кісінің 
Бақыткүл, Бейбіткүл есімді екі 
қызы,  сондай ақ, Хадиша есімді 
қарындасынан туған жиендері 

бар екен. Басқа да туысқандарын 
біле бастадым. Оларға Иринамен 
қалай байланысуға болатынын 
жеткіздім. Олар қазірдің өзін
де өзара хабарласа бастағанға 
ұқсайды. Ендігі мәселе не?

Біріншіден, ең бастысы, 
Қ.Әл махановқа қатысты тиіс ті 
мем лекеттік ме кемеде жатқан 
іс ашылып, сондағы мате ри ал
дар сарап талып, халыққа жа рия 
болуы керек. Сонда ғана Қ.Әлма
ханов туралы нақ ты факт сөй
лейтін болады.

Екіншіден, кезінде ол тұт
қыннан босатқан адам дар  дың 
өздері  болмаса да, ұрпақ тары 
бар ғой. Олардың әкелері, ата
лары Қараманның арқа сында 
тұт қыннан қалай босаған дарын 
ұлқыздарына, жақынжуық та
ры  на айтып кет кен болар. Сол 
әң  гі мелерді жи настырған жөн. 
Сондай ес  телікті айтқысы, жаз
ғысы кел ген кісілер осы мақала 
жа   рияланып отырған газет ре 
дак циясына хабарлас са бо  лады.  
Немесе тікелей ма ған шық са да, 
қарсы лығым жоқ.  Бұл үшін жаз
бала рыңыз болса, abdolla61@
mail.ru элек тронды поштасына 
немесе 87773024679 (уатса бы 
бар) те лефонына хабарла сыңыз. 

Үшіншіден, Қ.Әлмаханов егер 
ақталған болса, (осы кезге дейін 
ақталмауы мүм кін бе?) оның есімі 
Ұлы Отан соғысына қатысқандар 
тізі міне енгізілуі тиіс.

Төртіншіден, Қараман әке
міздің қызы Раиса Конопелько 
қазір Белоруссияның Могилев 
қаласында тұрады. 14 нау рызда 
75 жас толады.  Арада қанша жыл 
өтсе де, әкесін із деген қызды, 
оның ба ла ларын атамекен, ата
жұртқа шақырып, қонақ ету жа
ғын да ойластырған абзал. Егер 
елшілік арқылы кіріссе, бұл ше
шуі қиын мәселе емес де ген ой
дамын. Ел елдігін та нытуға тиіс. 

Бесіншіден, Қараман Әл ма ха
нов туралы кім не бі леді? Мүмкін 
біреулердің үйінде оның суреті 
сақталды ма екен? Соның бәрін 
газет ре дак цияларына, маған 
ұсын саңыздар екен. 

Соғыс! Оның лаңы әлі біткен 
жоқ. Қараман Әлма ха новтың тағ
дыры – соның жарқын мысалы.

Ол кісі естуімше, соғысқа 
де йін барлау қызметіне да йын
дықтан өткен екен. Бар лаушы 
болуға тиіс еді. Тұт қынға түсті. 
Үстіне неміс фор масын киюге 
мәж бүр бол ды. Бірақ, туған хал
қына деген адалдықтан айныған 
жоқ. Әйтпесе, тұтқынға түскен 
кеңес азаматтарын, әрине, ең ал
дымен қазақтарды, сол азаптан 
құтқару үшін басын бәйгеге тікпес 
еді ғой. Оның талай тұтқынды 
босатқаны туралы әңгіме бекер 
емес, тіпті, нақты адамдардың 
есім дері де аталатын. Ұрпақтары 
өздеріақ айтатын болар деген 
оймен, олардың есімдерін  әдейі 
атамай отырмын.

Ел басына түскен нәубет 
ер азаматты  сан сынаққа са
ла ды. Оттың ортасында жүріп 
жа қынға жәрдемдесу оңай ма? 
Қараман Әлмаханов сон дай ауыр 
сынақтан  сынбай өткен санау лы
лардың бірі тәрізді. Солай еке
ніне сене міз. Ал, соны бәріміз 
бірге нақтылап, оның тұлғасын  
қара күйе, қара дақтан аршып 
алу – бізге бүгінгі күннің жүк теп 
отырған міндеті деп түсін геніміз 
абзал.  

Абдолла ДАСТАНОВ,
Қазақстан Журалистер 

одағының мүшесі.
Қарағанды облысы,

Сәтбаев қаласы. 

ҚАРАМАН ӘЛМАХАНОВ.
ол туралы кім не біледі?

Көп бейінді облыстық ауруханасының ұжымы ауру ха
наның физиотерапия бөлімінің дәрігері Берікболова Зухра 
Есқалиқызына жұбайы

Бауыржан Алматұлының
қайтыс болуына байланысты қайғысына ортақтасып, көңіл 
айтады.

***
С.Сейфуллин атындағы Қазақ агротехникалық универ

ситетінің ұжымы және жергілікті кәсіподағы агрономия 
факультетінің деканы, биология ғылымдарының докторы, 
профессор Науанова Айнаш Пахуашқызына  анасы

НАУАНОВА Мадина Канилқұлқызының
қайтыс болуына байланысты қайғысына ортақтасып, көңіл 
айтады.

Хабарландыру
«Транс Азия Констракшн» ЖШС 2021 жылдың 14 сәуір 

күні жергілікті уақыт 15.00де серіктестік  мүшелерінің 
кезекті жиналысы Қызылорда қаласы, Е. Көшербаев көшесі, 
94  үйде  өтетінін хабарлайды.

Күн тәртібінде:
1. Серіктестіктің 2020 жылғы  қаржышаруашылық қыз

меті жөнінде  есеп беруі;
2. Ревизиялық комиссия сының есеп беруі;
3. Әртүрлі.

«ПетроҚазақстан Құмкөл Ресор
сиз» АҚ 2007 жылдың 28 маусы
мындағы №204п «Қоршаған ортаға 
әсерді бағалау жүргізу жөніндегі 
нұсқаулықтың» 52тармағына сәйкес 
«Қызылқия кен орнын игеру жобасы» 
жобалық құжатының «Қоршаған ортаға 
әсерін алдын ала бағалау жобасын» 
талқылау барысында қоғамдық пікірді 
есепке алудың жазбаша ұсыныстар 
мен ескертулер қабылдау түрінде 
жүргізілетіндігін хабарлайды.

Жоғарыда көрсетілген жоба бо

йынша барлық сұрақтар төмендегі 
мекенжай бойынша қабылданады: 

Тапсырыс беруші – «ПҚҚР» АҚ.  
Мекенжайы: Қызылорда қаласы, 
Қонаев к., 4, байланыс тел.:8 (7242) 
299891. Адранов Азамат Алматович. 
Электрондық пошта/email: Azamat.
Adranov@petrokazakhstan.com.

Жобаны әзірлеуші – «Timal Con
sulting Group» ЖШС, байланыс тел.: 
8(727)3910121 (вн. 108). Абытов 
Аллаяр. Электрондық почта: Abytov.A@
timal.kz

Қазақстан Республикасы Пре
мьерМинистрінің орынбасары – 
Қа зақстан Республикасы Ауыл шар
уа шылығы министрінің 2016 жыл  ғы 
19 тамыздағы №367 бұй ры ғымен 
бас сейндер және облыстар (рес
пуб ликалық маңызы бар қалалар, 
астана) бөлінісінде 20162025 
жыл   дарға арналған су пайдалану 
лимит тері бекітілген. 

ҚР Су кодексінің 82бабы 2тар
мағына сәйкес, белгiленетiн су 
пайдалану лимиттерi негiзiнде бас
сейндiк инспекциялар облыстар, 
рес публикалық маңызы бар қала
лар, астана, аудандар және бас
тапқы су пайдаланушылар бөлігінде 
ағымдағы жылдың сулылығы бол
жамын, су объек тілерінің эколо
гиялық және са нитариялықэпи де
миологиялық жайкүйін, сондайақ 
өңірлердің әлеу меттікэконо ми
ка лық даму деңгейін ескере оты
рып, су пайдалану лимит терін бел
гілейді. 

 Суға деген қажеттiлiктердi жыл 
сайын қалыптастыру қайталама 
су пайдаланушылардың су тұтыну 
және су бұру көлемдерiнiң негiз
де месi бо йынша есепқисаптарға 
негiз дел ген бастапқы су пайдала
нушы лар дың өтiнiмдерi бойынша 
жүзеге асырылады. Қайталама 

су пайда ланушылар үшiн су беру 
кө лемдерi белгiленген су пай
далану лимиттерi ескерiле отырып, 
қайталама су пай далануға арналған 
шарттарда айқын далады.  

Су ресурстарын пайдалануды 
рет теу және қорғау жөніндегі 
«АралСырдария» бассейндік инс
пекциясы, 2021 жылға су пайдалану 
лимитін белгілеуге бастапқы су 
пайдала ну шылар осы жылдың  20 
наурызына дейін Су ресурстарын 
пайдалануды реттеу және қорғау 
жөніндегі «АралСырдария» бас
сейн дік инспекциясына өтініш 
(kvrаral@ecogeo.gov.kz)  жол дауы 
қажет. 

Лимит белгілеуге өтініш білдіру 
үшін Қазақстан Республикасы 
Эко логия, геология және табиғи 
ре сурстар министрінің м.а. 2020 
жыл ғы 11 қыркүйектегі №216 бұй
ры ғына сәйкес жерүсті су объек
тілерінен су пайдалануға арнайы 
рұқсат құжатын рәсімдеуі тиіс.

Қажетті анықтамаларды төмен
дегі мекенжайдан алуға болады: 
Қызылорда қаласы, Аманкелді кө
ше сі, 107. Телефондары: 235670, 
факс (87242) 235607.

Қызылорда облысының ауыл 
шаруашылығы басқармасы

ҚР Экология, геология және та
биғи ресурстар министрлігінің Ба
лық шаруашылығы комитетінің 2021 
жылғы 19 ақпандағы №3048/8 
санды «Балық шаруашылығы су ай
дын дарында «Таза су айдындары» 
табиғат қорғау акциясын өткізу ту
ралы» бұйрығы негізінде, ағымдағы 
жылдың 1 наурызы мен 31 мамыры 
аралығында республиканың бар
лық өңірлеріндегі балық шаруа
шы лығы су айдындарында «Таза су 
ай дындары2021» ак ция сы жария
ланды.

Осыған байланысты, облыс ау
ма ғындағы табиғат пайдалану шы
лары өздеріне бекітіліп берілген су 
айдын дары мен учаскелерінде тас
талған (иесіз) балық аулау ауларынан 

тазарту мақсатында сүзу жұмыстарын 
жүргізу және күн сайын жағалау ау
мақтарындағы қоқыстарды жинау қа
жеттілігін назарларыңызға саламыз.

Сонымен қатар, облыстың ерік
ті табиғат жанашырларын жоғары да 
аталған акцияға қатысуға шақыра
мыз.

Сондайақ, аталған табиғат қор
ғау акциясын өткізу барысында ка
рантиндік шаралардың талаптарын 
қатаң сақтауды сұраймыз.

Байланыс телефондары: 8 (7242) 
231966, 8 (7242) 307803.

«Арал-Сырдария» облысаралық 
бассейндік балық шаруашылығы 

инспекциясы

ХАБАРЛАНДЫРУ
Табиғат пайдаланушылар, жергілікті тұрғындар және ерікті табиғат 

жанашырлары назарына!
«Таза су айдындары-2021» акциясы туралы

Мемлекет халықтың 15 же
ңілдік санатына ме дициналық 
сақтандыру үшін жарна төлейді. 
Осылайша, халықтың әлеуметтік 
жағынан қор ғалмаған топ
тары МӘМС шеңберінде ме
ди циналық көмекті тегін ала 
алады. Егер сіз жеңілдік сана
тына жататын болсаңыз, бірақ 
жүйеде сіздің мәртебеңіз «сақ
тандырылмаған» болса, сіз ме
дициналық ұйым ға жү гінгенде 
немесе өз бе тінше уақытша 
сақ тандырылу мәр тебесін ала 
аласыз.

Пациент медициналық ұй
ым ға жүгінген кезде:

1қадам: медициналық ұй
ым мен байланысып және «сақ
тан дырылмаған» мәртебесін 
анық тау;

2қадам: медициналық ұй
ым  ның қызметкері пациент
ті рас тайтын құжатты сканер
лей ді (суретке түсіреді) және 
«Qoldau24/7» мобильді қосым
шасы арқылы ӘМСҚға жібереді 
(қосымшаны App Store және Play 
Marketтен жүктеуге болады);

3қадам: ӘМСҚ сақтандыру 
мәртебесін 1 (бір) айға береді;

*науқасқа сақтандырылған 
мәртебе берілгені туралы хабар
дар етіледі;

Медициналық ұйымға бар
майақ (өз бетінше):

1қадам: Пациент МӘМС 
жү йе сіндегі мәр тебесін «Qol
dau24/7» мобильді қосым  шасы 
ар  қылы тексеріп, «сақтан ды рыл
маған» мәртебесін анықтады;

2қадам: Пациент растайтын 
құжатты ска нерлейді (суретке 
тү сіреді) және «Qoldau 24/7» 
мо бильді қосымшасы арқылы 
ӘМСҚға жібереді (қосымшаны 
App Store және Play Marketте 
жүктеуге болады);

3қадам: ӘМСҚ сақтандыру 
мәртебесін 1 (бір) айға береді;

*науқасқа сақтандырылған 

мәртебе берілгені туралы ха
бар дар етіледі;

Бір ай ішінде сақтанды рыл
ған азаматтарға МӘМС пакетінің 
қызметтері қолжетімді болады. 
Сондайақ, бұл мерзім пациентке 
өзінің жеңілдік мәртебесін қал
пына келтіру немесе меди ци
налық сақтандыру бойынша қа
рыз дарын төлеу үшін беріледі.

Мәртебеңізді ресми қызмет
тер арқылы тексеріп отыруыңыз 
керек – ӘМСҚдың fms.kz сай
тында, «Qoldau24/7» мо биль
ді қосымшасында, Telegramда 
SaqtandyryBotта, «Элек т рон дық 
үкімет» порта лында  https://
egov.kz/ / (мемле кеттік қыз
мет  «Міндетті әлеу меттік ме
дициналық сақ тан дыру жүйе
сіне медициналық көр сетілетін 
қызметті тұтынушы ретінде 
қа тысу туралы және ауда рым  
дардың және (немесе) жарна
лардың аударылған сомалары 
туралы ақпарат беру»)

«Әлеуметтік медициналық 
сақтандыру қоры» КЕАҚ 

Қызылорда облысы 
бойынша филиалдың 

халықты ақпараттандыру және 
өтініштерді қарау 

жөніндегі бөлімі

СУ ПАЙДАЛАНУШЫЛАР НАЗАРЫНА!

Тұтынушының өтініштері не гі 
зін де жүргізілген жоспардан тыс 
тек серудің нәтижесінде, Ұлттық 
эко номика ми нистрлігі Табиғи 
мо  нополияларды реттеу комите ті
нің облы с бойын ша департаменті 
«Қызыл орда жы луэлектрорталығы» 
МККның әре кетінде, атап айт
қанда, реттеліп көр сетілетін қыз
метті ұсынған кез де заң бұ зушы
лық орын алғанын анық тады.

«Қызылордажылу электрорта
лығы» МКК жылу энергиясын өн 
діру, беру, бөлу және онымен 
жаб  дықтау  қызметтері бойынша 
та  биғи монополия субъектісі бо лып 
та бы ла тынын атап көрсету қажет. 
Қазақстан Республикасының 
«Та   биғи монополиялар туралы» 
Заң   ның 26бабы 2тарма ғы  12) 
тармақшасына сәйкес, табиғи мо
нополия субъектісі та риф, рет теліп 
көрсетілетін қыз меттің сапасы 
туралы, реттеліп көр сетілетін қыз
метті ұсыну шарт тары туралы ақпа
ратты тұты ну шылардың талабы бо
йынша ұсы нуға міндетті.

Сонымен қатар, Ұлттық эко
номика ми  нис т рінің 2019 жылғы 
24 мау сымдағы №58 бұйрығымен 
бе кітілген реттеліп көрсетілетін 
қыз  меттерді ұсынудың үлгілік 
шарт  тарының 20тармағы 9) тар
мақшасына сәйкес, өнім бе руші 
тұтынушы жылу энергиясы са па
сының төмендеуі туралы жазбаша 
өтініш берген не ауызша өтініш 
жа саған күннен бастап күнтізбелік 
үш күн ішінде сапаны қалпына кел

тіру бойынша барлық шараларды 
қабылдауға және қайта есептеу 
жасауға міндетті.

Жылу энергиясының сапасы
ның төмендеуіне байланысты, 2021 
жыл дың 5 қаңтарында тұтынушы 
«Қызыл орда жылуэлектрорталығы» 
МККдан жылу энергиясының са
пасының бұ зы луын жою жөнінде 
ша ралар қа былдауды, сондайақ 
жылу энергиясының сапасы ту
ралы және реттеліп көрсетілетін 
қыз метті ұсыну шарттары туралы 
ақпаратты беруді сұраған.

Субъект жоғарыда аталған 
Заң   ның талаптарын сақтамай, жы 
лу энергиясының сапасының бұ
зы луын жою жөнінде уақытылы 
ша ралар қабылдамаған және 
рет  теліп көр сетілетін қызметтің 
са  пасы, ұсы ну шарттары туралы 
ақпаратты тұты нушыға ұсын  баған, 
соның нәти жесінде де  пар тамент 
Қазақстан Рес пуб лика сының Әкім
шілік құқық бұ зу шы лық туралы 
кодексінің 164ба бының 4бөлігі 
бойынша әкім шілік өндірісін 
қоз ғады және табиғи мо нопо
лия лар туралы заңнамасын бұзу 
фак тілерін жою туралы нұс қама 
енгізді.

Сонымен қатар, субъектіге 
Әкім  шілік құқық бұзушылық ту ра
лы кодексінің 164бабының 4бө
лігі санкциясында көрсетілген 4,6 
млн теңгенің елу проценті 2,3 млн 
теңге мөлшеріндегі айып пұлды 7 
(жеті тәулік) ішінде тө леу құқығы 
түсіндірілді.

АЙЫППҰЛ ТӨЛЕУІ МҮМКІН

Медициналық сақтандыру жүйесінде уақытша мәртебені қалай алуға болады?

Хабарландыру «Сыр бойы», «Кызылординские 
вести», «Ақмешіт 
апталығы», «Ақмешіт 
жастары» және аудандық 
басылымдарға хабарландыру 
орналастырғыңыз келсе: 
70-00-52  телефон ы арқылы 
байланысуға болады.  
E-maіl: smjarnama@mail.ru

Жиені Ирина Антольевна және  
күйеуі Василий немересімен.

Қараманның әйелі - София.

Раиса Қараманқызы шөбересімен.

АРТРИТ? АРТРОЗ? ҚАШАНҒЫ ТӨЗУГЕ БОЛАДЫ?!
Қазіргі уақытта адамдарда тірек-қимыл 

аппара тының аурулары, артрит және артроз жиі 
кездеседі. Әсіресе, егде жаста – ағзаның ресурс-
тары әлсіреген, сүйек және шемір шек тінінің 
регенерациясына қажетті амин қыш қылдары, 
витаминдер мен минералдар жетіспеген кезде, 
буын аурулары ерекше қауіп төндіріп, белең ала 
бастайды. 

Артрит және артроз көбінесе жамбас-сан, тізе, 
тобық-табан буындарына, омыртқа мен қолдың 
білезік буындарына әсер етеді. Әдетте, бұл түрлі 
сипаттағы аурулармен, қимыл-қозғалыстың қиын-
ды ғымен қатар жүреді және емделмеген жағдайда 
шеміршек пен сүйек тінінің семуіне әкеледі.

Ең әуелі бұл асқынбалы ауру екендігін ұғу керек, 
оны емдемеген жағдайда, науқастың мүгедек бо-
лып қалуы ықтимал. Сіз маманның көмегіне дер 
кезінде жүгінсеңіз,  сауығып кету мүмкіндігіңіз со-
ғұрлым көп болады. 

Біз артрит және артрозбен күресу үшін буын-
дардағы жалғастырушы және шеміршек тін дерін 
қалпына келтіріп, қабыну процестерін жеңіл де-
тетін, сүйектің тығыздығын арттырып, сино виалды 
сұйық тықтың өнімділігін бел сен ді ретін та биғи 
пара  фармацевтикалық «Артро резерв» пре пара тын 
қолдануды ұсынамыз.

«Артрорезерв» буындардағы қолайсыздықты 
және ауырсынуды жояды, қабыну процесін басады, 
сондай-ақ сүйекті үйкелістен сақтайтын майлауыш 
материал – синовиалды сұйықтықты өндіруге бел-
сендіріп, шеміршек тінінің иілгіштігін және көлемін 
қалыпқа түсіреді. «Артрорезерв» ағзаның сүйек-

бұлшықет жүйесінің  өзара әре кеттесуін күшейте 
отырып, бұлшықет талшық тарының қуаты мен 
көлемін арттыратыны аса маңызды.

Препараттың құрамына тірек-қимыл аппа ра-
тына кешенді қалпына келтіру әсерін беретін ком-
поненттер кіреді, курсты қабылдағаннан кейін, 
буындардың қозғалғыштығы және адамның физи-
калық мүмкіндіктері қайтып оралады.   

«Артрорезерв» қажетті сынақтардың бар лы-
ғынан өтіп, отандық және халықаралық құжат тар-
мен мақұлданған. 

Сондай-ақ, біздің мамандар басқа да ауруларға 
арналған курстық бағдарламаны  таңдап бере 
алады. Орталығымыз инновациялық еуропалық 
және батыс препараттарын  қолданады, олар 
жақсы нәтиже көрсетеді. Сіз оларды біздің орталы-
ғымыздан, Алматы қ., Абай даңғылы 151 мекен-
жайын дағы, «Алатау» Бизнес Орталығынан  сатып 
ала аласыз және ТМД-ның кез келген жеріне 
курьерлік  жеткізілімге  тапсырыс бере аласыз. 

Негізгі әсер етуші заттар: препарат құрамына химиялық 
құрауыштар кірмейді. Мөлшері және қолдану тәсілі: қабылдау 
ұзақтығы 1 айдан бастап. Қарсы көрсетілімдері: жеке 
құрауыштардың сәйкес келмеуі, жүктілік, бала емізу.

НАЗАР АУДАРЫҢЫЗ! НАУҚАН 
ЖҮРУДЕ! АРТРОРЕЗЕРВ КУРСТЫҚ 

БАҒДАРЛАМАСЫНА ТАПСЫРЫС 
БЕРСЕҢІЗ -30% ЖЕҢІЛДІК!

Мына телефон бойынша тірек-қимыл аппараты аурулары жөнінде кеңес ала аласыз және «Артрорезервке» тапсырыс 
бере аласыз 8 705 92 55 424 немесе artroreserve.kz сайты арқылы.

ББҚ дәрілік өнім болып табылмайды

СГР № RU. 77.99.88.003.E.004174.09.18   20.09.2018 ж.

Қазалыдағы
кофехана

Еті тірі, ебі мол қазалылық бизнеске 17 жа-
сында келді.  Бірнеше кәсіпті бастап та кетті, ал 
кофейня мемлекет қолдауының нәтижесінде іске 
қосылды.

– 2019 жылдың жаз айында аудан орталығынан 
балмұздақ дүкенін аштым. Бірақ, жазда балмұз-
дақ сүйер қауым көп болғанымен, қыста салқын 
өнімнің сирек өтетіні белгілі. Сондықтан 
тұрғындарға «қыста кофе ішуге қалай қарайсыз?» 
деп сұрақ қойдым. Көпшілігі қарсылық таныт-
пады. Сондықтан ұсынысқа сұраныс сай келіп, 
жұмысты бастап кеттік. Идеяның жүзеге асуына 
мемлекет қолдау танытып, өткен жылы 2 миллион 
теңге қайтарымсыз грантқа ие болдым, – деді ол. 

 Мұрат 14-ке толысымен кәсіпкер ағаларына 
көмектесіп, нарық талабын, тұтынушылармен 
байла ныс тың маңызды екенін ерте аңғарды. 
Университетте білім ала жүріп 505 мың теңге 
қайтарымсыз грант иеленіп, шағын пицце-
рия ашты. Құдайберген Базархан есімді жас 
кәсіпкермен бірлесуінің нәти жесінде Қазалыда 
гүлдер, Ақтөбеде ойыншықтар орталығының 
жұмысы жолға қойылды.

Қазалыда алғашқы кезде тұрғындар кофе ішуге 
арнайы келе қоймапты. Себебі, біздің менталитет 
бір шынаяқ кофеден рахат алып, өзіне ғана уақыт 
арнайтын шетелдіктерден басқа еді. 

– Кофейня жұмысы жарнама, SMM мамандар 
кеңесімен Instagram желісін тиімді пайдалану 
арқы лы жүйеге түсті. Керекті құрал-жабдықтарды 
Алма тыдан алдырттым. Қазалылықтар алғашында 
кофе түрлерін көп білмейтін. Қазір өтімдісі – ка-
пучино мен латте. Балмұздақ пен кофейня бір 
ғимаратта орналасқан. 

Өзім секілді жас кәсіпкерлерге айтарым, 
бизнесті бастау үшін осы салаға қатысты білім 
алып, нарыққа зерттеу жүргізу қажет. Ешкіммен 
ақылдаспай, «өзім білемін» деген амбицияның 
ақыры банкротқа әкелуі мүмкін. Сондай-ақ, бас-
ты ұстанымым – адамдармен мейлінше көп  
араласу. Адамдармен жақсы байланыста болу, 
тәжірибесімен танысу арқылы бизнесті ілгері-
лете аласың. Қазір еліміз бойынша гүлдер, 
ойыншықтар саудасына арналған 4 дүкенім бар, 
– деді жас кәсіпкер. 

Атақты бизнес-тренер Бодо Шефердің «Өз 
өміріме өзім жауапкершілік алғаннан бастап, 
өмірім жақсы жаққа өзгерді» деген сөзі бар. 
Мұраттың «жаспын» деп жалтақтамай, жауап-
кершілік танытып, мемлекет берген мүмкіндікті 
игі істерге жалғастырғанын байқадық. Сөзі нық, 
қадамы нақты. Бірнеше жыл бұрын балмұздақ 
сатудан басталған бизнес еді, қазір орталық 
қазалылықтардың сүйікті орнына айналды. 
Алдағы уақытта Мұрат серіктесімен бірге мал 
шаруашылығымен айналысуды бастамақ.

Айдана ЖҰМАДИНОВА,
«Сыр бойы»Sb

Кофе – ойыңды бөліп, көңіліңді сергітетін 
сусын. Өз-өзіңмен гармонияда болуға үндейтін 
Еуропа елдерінде кофеге деген сұраныс 
күшті, кофейнялары да әртүрлі. Біздің елде 
де бизнестің бұл түрі дамып келеді. Айталық, 
Қазалы ауданы Әйтеке би кентінде алғашқы 
кофейняны яғни, кофехананы 21 жастағы Мұрат 
Байжахан ашты.

Дей тұрсақ та, осы кез-
де көптеген әдеби-мәдени 
басылымдарда поэзия мен 
прозалық шығармаларға 
молынан орын беріледі де, 
ал әдебиеттің тағы бір елеулі 
жанры – драматургияға 
көңіл аударылмай жатады. 
Көп жағдайда драматургия 
– ол театр үшін жазылған 
дүние ретінде қабылданады. 
Алайда, драматургиялық 
шығарма мәтін түрінде де 
оқылымды бола алатыны 
ескерілмейді.

Міне, осындай олқылық-
тардың орнын толтыру үшін 
биылғы жылдың қаңтар 
айынан бастап «Роман & 
Драма» атты әдеби-көркем 
журнал шығарыла баста-

ды. Мұнда әр нөмір сай-
ын бір прозалық және бір 
драматургиялық шығар-
малар жарияланып отыра-
ды.

Бұл басылымның тағы 
бір ерекшелігі – тек қазақ 
қаламгерлері ғана емес, 
сонымен бірге шетелдік, 
әсіресе түркітілдес елдердің 
прозашылары мен драма-
тург терінің төл туындылары 
жарияланады.

Журналдың бас редак-
торы – Сыр елінің перзенті, 
жазушы-драматург Жолтай 
Жұмат-Әлмашұлы.

Журнал айына бір рет, 
қазақ және орыс тілдерінде 
шығады.

Жаңа журналдың ал-
ғашқы екі нөмірінде белгілі 
қаламгерлердің туын ды-
ла ры жарық көрді. Оған 
де   меушілік жасаған – 
«Қал  дан-Жәлден» қайы рым -
ды  лық қоры.

Алдағы уақытта қазақ 
қалам герлерінің прозалық 
және драматургиялық жаңа 
туын дыларын күтетін бола-
мыз.

«СБ» ақпарат

«Роман & Драма» 
журналы жарыққа 
шыға бастады

Бүгінгі заманда не көп, әртүрлі салаға бейімделіп 
шығарылып жатқан мерзімдік басылым көп! Әрине, 
әрқайсысы өзіне тиесілі міндетті атқаратыны бесенеден 
белгілі. Басылымды қай кезде де көпсінуге болмайды.

Жанымызда жүрген соң 
байқалмайды. Осы жас жігіт-
тің көкірегінде біз көр меген 
көмбе бар. Ол – ауыл дейтін 
қазақтың ақ бесігінің қасиеті, 
ауыл адам дарының болмыс 
кеніндегі қазына.

Шыны керек, бәрімізді 
де ауыл тәрбиелеген, бірақ, 
көбіміз қалада туған дай 
тілі мізді «түзеп», дағ ды-
мыздан дегдіп кет кенімізді 
несін жасы райық. Ал, бұл 
еңбек біздің осындай ол қы-
лығымызды еске салып, жан 
дүниеміздің есігін қайта аша-
ды. Табанымыз тиген жердің 
топырағымен көзі мізді сүртіп, 
көңілімізде көркем суреттер 
тіріліп шыға келеді.

Осы кітаптағы «Балаң 
көп болса» дейтін әңгімеде 
бір шаңырақта үш келінді 
отыз жыл бірге ұстап, 
немерелерінің бәріне «нұр» 
сөзін қосып ат қоятын кемпір 
туралы айтады. «...Енем 
марқұм: «Мен ертең өлсем, 
сол кезде «Лаура-Паура», 
«Аида-Сайдаңды» қойып 
аларсыңдар», – деп бір-ақ 
рет кесіп айтты. Сол «нұрдан 
алыстамадық, сол нұрға шо-
мыл ған бақытты әулетпіз, 
шүкір», – дейді әңгіме кейіп-
кері. Байқап отырсақ, ауыл 
адамы қазіргі балаға қойы-
латын есімдерді аса ұната 
бермейді. Бұл – қазіргі күннің 
шындығы. «балаларыңа көр-
кем есім қойыңдар» дегенде 
Пай  ғам барымыз бәрің жа-

былып, балаларыңды арапша 
ат пен атаңдар демеген ғой. 
Сол сияқты бізге еуропалық 
есім де ерсі естіледі. Кемпір 
соны айтып отыр. Қазақтың 
қандай тамаша есімдері бар, 
шынында. Автордың түпкі ой 
мәні осында жатыр.

Ал, кітаптағы ауыл бей-
несін суреттеуге келгенде Ер-
жан ешбір жазудан төмендеп 
тұрған жоқ. Асыра айтқандық 
емес, оқып көріңіз:

« ... Түнімен суырған суық 
жел құм үстіне кәрі кем -
пірдің бетіне түскен әжім дей 
сүреңсіз көп сызық са лыпты. 
Ысқырына соққан долылық 
таң біліне тынған сияқты. 
Әйтеуір, ештеңе бол мағандай 
тыныштық. Көңіл құлазиды. 
Сырттан келер жо лау шыға 
бұл ауылдың кейпі сірә, жала-
ңаш көрінер. Соққан жел, 
көшкен құмға тосқауыл болар 
тал-теректерді ай та сың-ау, 
бұта атаулыны кім көрінген 
отындыққа балталап алғаны 
бірден білініп тұр. Әр жерден 
сидаңдап өскен бірді-екілі, 
жалғыз-жарым жыңғыл атау-
лы болмаса, қаздиып өсер 
сұр сек сеуілдің дәурені әл де-
қашан өткен. Көктем келгелі 
көк атаулыдан бұл жақтың 
сәні тек жусан ғана».

Рахаттанып, тіліңіз мү-
дір мей оқисыз. Су төгілмес 
жорғадай қылып жазуға Ер-
жанды кешелі-бүгін қалып-
тасты деу орынсыз. Ол 
– ауыл тілін, ауыл мінезін 

жас тайынан бойына тоқыған 
құймақұлақ.

Осы кітапты парақтап 
шық саңыз, менің айтқан да-
рымды сіз де қостайсыз.

Полиграфиялық тұрғы-
дан да, стилистикалық тұрғы-
дан да сапалы һәм көрнекті 
бұл кітап қызылордалық 
«Тұ мар» баспасынан жарық 
көр ген. Кітаптың жарық 
көруіне «Мағжан и К», 
«Жаңа жол», «Тұрмағанбет» 
сеік   тес тіктерінің басшыла-
ры – Д.Ерәлиев, О.Төлепов, 
Н.Пірмантаев секілді  руха-
ниятшыл азаматтар қолдау 
көрсеткен. Кітаптың редак-
торы – белгілі журналист 
Дәуіржан Елубаев.

Ал, ауылдың баласы, қа-
зақ қара сөзіне олжа са-
лар жазушылық сапарға бет 
алып сың, ақ жол тілейміз.

Дүйсенбек АЯШҰЛЫ,
Қазақстан Жазушылар 

одағының мүшесі

Алысқа көз тіккен
ауыл баласы

ОҚЫРМАН ОЛЖАСЫ                                                                 

Кеше ғана әріптесіміз, облыстық «Сыр бойы» 
газетінің тілшісі, белгілі журналист, публицист Ержан 
Қожастың «Мен – ауылдың ұлымын» деп аталатын 
кітабы қолымызға тиді.

Данияр Әбілахатов – 
Қазақстан чемпионы

 

Өскемен қаласында жеңіл 
атлетикадан 2006-2007 жылда-
ры туған жасөспірімдер арасында 
өткен ел чемпионатынан жерлесіміз, 
қармақшылық Данияр Әбілахатов 
екі жүлдемен оралды.

Сыр елінің намысын қорғаған Данияр 
екі қашықтықта сынға түсіп, 1 алтын, 1 
күміс медаль алды. 800 метр қашықтықта 
мәреге алғашқы болып жетсе, 1500 метр-
де күміске қол жеткізді. 

Даниярдың келешегінен үміт зор. 
Жас спортшы аудандық №15 ОРМБЖМ 
тәрбиеленушісі, Жосалы кентіндегі №30 
орта мектептің 9-сыныбында оқиды.  

Жаттықтырушылары – Рашида Сар-
басова мен Мұрат Кетебаев.

6 медаль иеленді
 

Талдықорғанда ересектер ара-
сында өткен Қазақстан чемпиона-
тында облыс құрамасы 6 жүлдені 
қоржынға салды. 

Бәсекеде облыстың жоғары спорт 
шеберлігі мектебі мен Жалаңтөс баһадүр 
атын дағы олимпиадалық резервтің 
маман дандырылған мектеп-интернат-
коллед жінің спортшылары табысты өнер 
көрсетті. 

Әйелдер арасында Ботагөз Қапанова 
(49 келі) мен Жания Әмірхан (53 келі) 
алтын жүлде алса, 53 келіде Перизат 
Жұбанова күміс, 62 келіде Айым Тоғыман 
қоланы еншіледі.

Ерлер арасында 87 келіден жоғары 
салмақта Жандос Орынбек екінші, Бағдат 
Абдрахман үшінші орыннан көрінді.

Спортшылардың жетістіктеріне тә-
жіри  белі бапкерлер, облыстың аға жат-
тық тырушысы Николай Курноскин мен 
жаттықтырушы Рашид Сандық баевтың 
сіңірген еңбегі зор.

Қызылордалықтар 
топ жарды

Тараз қаласында ерлер ара-
сында өткен ел чемпионатында 
қызылордалық команданың мерейі 
үстем болды. Жалпыкомандалық 
есепте бірінші орынға шықты.  

Бексұлтан Бостандықов, Ермұхамед 
Әлайдар, Сәбит Шүленбаев, Асылбек 
Қаржаубаев, Жантөре Аманқос сынды 
тоғызқұмалақ шеберлері мықты лық-
тарын мойындатты. Осы сында Сәбит 
Шүленбаев пен Жантөре Аманқос Қа-
зақстан Республикасының спорт ше бері 
нормативін орындады. 

Жарысқа 15 команда қатысып, 
жалпыкомандалық есепте Павлодар 
облысы екінші, Ақтөбе облысы үшінші 
орынды иеленді. 

Айта кетейік, осы айдың 23-31 наурыз 
аралығында Павлодарда, сәуір айында 
Ақтөбеде өтетін жекелей және әйелдер 
арасында өтетін ҚР командалық чемпио-
натына облыс құрамасы қатысады.

ЖЕҢІЛ АТЛЕТИКА

ТАЭКВОНДО

ТОҒЫЗҚҰМАЛАҚ




